
Ágrip	  	  

Ritgerð	   þessi	   fjallar	   um	   uppeldisáherslur	   foreldra	   í	   einstaklings-‐	   og	  

hóphyggjusamfélögum.	  Einstaklingshyggja	  er	  sú	  hugsun	  eða	  stefna	  að	  hugsa	  eigi	  

aðeins	   um	   sjálfan	   sig	   og	   þá	   sem	   eru	   einstaklingnum	   næstir.	   Áherslan	   er	   að	  

einstaklingurinn	  taki	  eigin	  hagsmuni	   fram	  yfir	  hagsmuni	  hópsins.	  Hóphyggja	  er	  

sú	  hugsun	  eða	  stefna	  að	  einstaklingurinn	  aðlagi	  sig	  að	  hópnum	  og	  hugsi	  fyrst	  og	  

fremst	  um	  hag	  hans	  í	  heild	  sinni.	  Áherslan	  er	  þá	  sú	  að	  einstaklingurinn	  virði	  og	  

hlýði	   yfirvaldi	   og	   taki	   hagsmuni	   hópsins	   fram	   yfir	   sína	   eigin.	   Þegar	   svo	   ólíkar	  

stefnur	   eru	   skoðaðar	   var	   lagt	   upp	   með	   að	   svara	   spurningunni;	   hvar	   liggja	  

uppeldisáherslur	   foreldra	  úr	   einstaklings-‐	  og	  hóphyggjusamfélögum	  og	  hver	   er	  

munurinn	   	  á	  menntakerfi	  þessara	  samfélaga?	  Markmiðið	  var	  að	  bera	  saman	  og	  

athuga	   hver	   	  megin	   áherslumunurinn	   er	   á	   uppeldi	   foreldra	   úr	   einstaklings-‐	   og	  

hóphyggjusamfélögum.	   Foreldrar	   einstaklingshyggjusamfélaga	   leggja	   áherslu	   á	  

sjálfstæði,	  persónulegt	  val,	   innri	  hvatningu	  og	  sjálfsvirði	   í	   	  uppeldinu.	  Foreldrar	  

úr	   hóphyggjusamfélögum	   leggja	   áherslu	   á	   samband	   fjölskyldu	   og	   vina,	   hlýðni,	  

virðingu	  og	  aðlögun	  hópsins.	  Menntakerfi	  þessara	  samfélaga	  eru	  ólík	  á	  þann	  hátt	  

að	  ekki	  er	  lögð	  áhersla	  á	  einstaklingsmiðað	  nám	  í	  hóphyggjusamfélögum	  en	  það	  

er	  gert	  í	  einstaklingshyggjusamfélögum.	  	  

Myndaskrá	  

Mynd	  1	  Uppbygging	  japanska	  menntakefisins.	  Tekin	  af:	  Ministry	  og	  education,	  
culture,	  sports,	  science	  and	  tecnology	  –Japan	  
http://www.mext.go.jp/english/introduction/1303952.htm	  
	  
Mynd	  2	  	  Uppbygging	  bandaríska	  menntakerfisins.	  Tekin	  af:	  Institute	  of	  Education	  
Sciences	  (IES)	  	  http://nces.ed.gov/programs/digest/d99/fig1.asp	  

Formáli	  

Áhugi	   minn	   á	   ólíkum	   samfélögum	   hófst	   þegar	   ég	   bjó	   fyrir	   nokkrum	   árum	   í	  

Danmörku.	   Þegar	   ég	   dvaldi	   þar	   varð	   ég	   vör	   við	   að	   hópur	   af	   dönskum	  

ungmennum	   og	   hópur	   danskra	   ungmenna	   af	   tyrkneskum	   uppruna	   áttu	   illa	  

saman.	   Ég	   gat	   ekki	   fyllilega	   skilið	   	   ástæðuna	   fyrir	   þessu,	   fyrr	   en	   ungur	  maður	  

sagði	   við	   mig;	   við	   erum	   bara	   svo	   ólík.	   Ég	   átti	   erfitt	   með	   að	   skilja	   þetta	   því	  

samkvæmt	  minni	  bestu	  vitund	  voru	  báðir	  hóparnir	  	  aldir	  upp	  í	  sama	  landi,	  töluðu	  

sama	   tungumál	   og	   bjuggu	   við	   sömu	   menningu.	   Foreldrar	   Danana	   af	   tyrneska	  

upprunanum	  gátu	  ef	  til	  vill	  verið	  svarið	  við	  gátunni;	  	  þessi	  ungmenni	  hafa	  trúlega	  

fengið	  ólíkt	  uppeldi	  heima	  fyrir	  vegna	  ólíkra	  menningaheima.	  Eftir	  að	  hafa	  tekið	  

60	  ECTS	  í	  mannfræði	  við	  Háskóla	  Íslands	  jókst	  áhugi	  minn	  á	  ólíkum	  samfélögum	  

til	   muna	   og	   þar	   fékk	   ég	   jafnframt	   kynningu	   á	   	   ólíkum	   kenningum	   um	   gerðir	  

samfélaga.	  	  

	   Þegar	   ég	   hóf	   nám	   	   í	   uppeldis-‐	   og	   menntunarfræðinni	   starfaði	   ég	   á	  

leikskóla	  við	  umönnun	  barna.	  Þar	  kynntist	  ég	  mörgum	  börnum	  sem	  áttu	  foreldra	  

sem	  koma	  frá	  ólíkum	  þjóðum.	  Mjög	  fljótlega	  fór	  ég	  að	  taka	  eftir	  ákveðnum	  mun	  á	  

börnum	   sem	   eiga	   íslenska	   foreldra	   og	   þeim	   börnum	   	   sem	   eiga	   foreldra	   af	  

erlendum	   uppruna.	   Það	   er	   mér	   einnig	   	   minnisstætt	   þegar	   ég	   heyrði	   sögu	   af	  

leikskóla	   í	   Reykjavík	   þar	   sem	   starfsmenn	   leikskólans	   skyldu	   ekkert	   í	   ókurteisi	  

tveggja	  barna	  á	  deildinni	  þeirra.	  Umrædd	  börn	  voru	  systkini,	  nýflutt	   til	   Íslands	  

frá	   Kína.	   Leikskólakennararnir	   töldu	   það	   hinn	   argasta	   dónaskap	   að	   börnin	  

horfðu	   aldrei	   á	   þá	   eða	   í	   augu	   þeirra	   	   þegar	   talað	   var	   við	   þau.	  

Leikskólakennurunum	  var	  hinsvegar	  ekki	  kunnugt	  um	  þá	  siðvenju	  í	  Kína	  að	  það	  

er	   ókurteisi	   að	   horfa	   í	   augu	   þess	   aðila	   sem	   stendur	   honum	   ofar	   í	  

virðingarstiganum.	  	  

	   Ég	  vil	  þakka	  móður	  minni	  Baldvinu	  Sverrisdóttur	  fyrir	  allan	  stuðninginn,	  

fyrir	  það	  að	  vera	  stoð	  mín	  og	  stytta	  þegar	  ég	  hélt	  að	  allt	  væri	  vonlaust	  og	  ég	  að	  

missa	  móðinn	  við	  gerð	  þessarar	  ritgerðar.	  	  

	   Þetta	   lokaverkefni	   er	   samið	   af	   mér	   undirrituðum.	   Ég	   hef	   kynnt	   mér	  

Siðareglur	   Háskóla	   Íslands	   (2003,	   7.	   nóvember,	  

http://www.hi.is/is/skolinn/sidareglur)	  og	   fylgt	  þeim	  samkvæmt	  bestu	  vitund.	  

Ég	  vísa	  til	  alls	  efnis	  sem	  ég	  hef	  sótt	  til	  annarra	  eða	  fyrri	  eigin	  verka,	  hvort	  sem	  um	  

er	  að	  ræða	  ábendingar,	  myndir,	  efni	  eða	  orðalag.	  Ég	  þakka	  öllum	  sem	   lagt	  hafa	  

mér	  lið	  með	  einum	  eða	  öðrum	  hætti	  en	  ber	  sjálf	  ábyrgð	  á	  því	  sem	  missagt	  kann	  

að	  vera.	  Þetta	  staðfesti	  ég	  með	  undirskrift	  minni.	  

	  

Stykkishólmur,	  ____.__________________	  2013	  

	  

_________________________________	   _________________________________	  

Inngangur	  

Í	   þessari	   ritgerð	   verður	   gerð	   grein	   fyrir	   því	   hvaða	   munur	   er	   á	   uppeldisáherslum	  

foreldra	   sem	   koma	   annars	   vegar	   frá	   einstaklingshyggjusamfélögum	   og	   hins	   vegar	  

hóphyggjusamfélögum.	   Í	   Vestur-‐Evrópu	   og	   Bandaríkjunum	   hefur	   verið	   lögð	   mikil	  

áhersla	  á	  sjálfstæði	  og	  seiglu	   í	  uppeldi	  barna.	  Margar	  vinsælar	  uppeldisaðferðir	  eru	  

hannaðar	   með	   það	   fyrir	   augum	   að	   auka	   sjálfstjórn	   og	   sjálfstæði	   barna.	   Skólar	  

keppast	   við	   að	   bjóða	   upp	   á	   einstaklingsmiðað	   nám	   og	   umbuna	   nemendum	   fyrir	  

einstaklingsmiðaða	   hegðun.	   Vestur-‐Evrópa	   og	   Bandaríkin	   eiga	   það	   sameiginlegt	   að	  

tilheyra	  samfélögum	  sem	  teljast	  til	  einstaklinghyggju.	  Þetta	  eru	  iðnvædd	  lönd	  og	  þar	  

hafa	   myndast	   þjónustu-‐	   og	   upplýsingasamfélög.	   Þau	   hafa	   sterka	   efnahagslega	  

undirstöðu	   og	  margir	   þegnar	   þeirra	   eru	   vel	  menntaðir	   (Triandis,	   2001).	   Bandaríkin	  

eru	  t.d.	  afar	  einstaklingshyggjumiðað	  samfélag	  þar	  sem	  einstaklingurinn	  keppist	  við	  

það	  að	  aðgreina	  sig	  frá	  heildinni	  (Triandis,	  2001).	  	  

	   Aðra	   sögu	   má	   segja	   þegar	   litið	   er	   til	   Austur-‐Asíu.	   Þar	   er	   lögð	   áhersla	   á	  

samheldni	   og	   samvinnu.	   Lönd	   í	   Austur-‐Asíu	   eru	   flokkuð	   undir	   hóphyggjusamfélög.	  

Mörg	  lönd	  innan	  heimsálfunnar	  glíma	  við	  efnahagsvanda	  og	  eru	  ekki	  talin	  jafn	  þróuð	  

og	  Vesturlönd.	  Samt	  sem	  áður	  hefur	  verið	  rífandi	  uppgangur	  í	  Kína	  og	  Japan.	  Japan	  er	  

mjög	   efnað	   land	   og	   fleiri	   ljúka	   þar	   hærri	   menntun	   en	   hér	   áður	   fyrr.	   Margir	  

fræðimenn	   sem	   skrifað	   hafa	   um	   einstaklings-‐	   og	   hóphyggju	   hafa	   bent	   á	   að	  

hóphyggjan	  sé	  á	  undanhaldi	  í	  Japan	  (Hamamura,	  2011).	  Þrátt	  fyrir	  að	  þessu	  sé	  haldið	  

fram	  má	  sjá	  margt	  í	  samfélagi	  Japans	  sem	  bendir	  til	  þess	  að	  hóphyggja	  sé	  ekki	  að	  öllu	  

leyti	   horfin	   úr	   samfélagsgerð	   þjóðarinnar,	   eins	   og	   gert	   verður	   grein	   fyrir	   í	   þessari	  

ritgerð.	  

	   Þessa	   skiptingu	   samfélaga	   í	   einstaklings-‐	   og	  hóphyggjusamfélög	  má	   rekja	   til	  

samheldnikenningar	   Durkheims.	   Hann	   skipti	   samfélögum	   niður	   eftir	   því	   hvort	   þar	  

ríkti	   vélræn	   eða	   lífræn	   samheldni	   (e.	   mechanical	   and	   organic	   solidarity).	   Hann	  

útskýrði	   vélræna	   samheldni	   á	   þann	   hátt	   að	   það	   væru	   hefðbundin	   samfélög	   með	  

takmarkaða	  og	  gegnsæja	   verkaskiptingu.	   Einstaklingurinn	   fæddist	   inn	   í	   óumdeildan	  

heim	   þar	   sem	   lögmæti	   valds	   og	   trúabragða	   væru	   sjálfsögð.	   Þar	   sannreynir	  

einstaklingurinn	  í	  sínu	  daglega	  lífi	  hvernig	  hann	  er	  háður	  öðrum.	  Ströng	  hegning	  er	  til	  

staðar	   í	   þessum	   samfélögum	   svo	   til	   að	   einstaklingurinn	   víki	   ekki	   langt	   frá	   ríkjandi	  

reglum	  (Gísli	  Guðmundsson,	  2008).	  	  	  	  

	   Durkheim	   útskýrir	   að	   í	   samfélögum	   þar	   sem	   ríkir	   lífræn	   samheldni	   sé	  

einstaklingurinn	   ekki	   skorðaður	   niður	   og	  mótaður	   í	   ákveðið	   far.	   Einstaklingnum	   er	  

frjálsara	   að	   fara	   sínar	   eigin	   leiðir	   og	   taka	   þátt	   í	   reglugerð	   samfélagsins	   (Gísli	  

Guðmundsson,	  2008).	  	  

	   Markmiðið	  með	  þessari	  ritgerð	  er	  að	  skoða	  hvernig	  ólíkar	  samfélagsgerðir	  ala	  

upp	  börnin	  sín	  og	  hvaða	  áherslur	  foreldrar	  frá	  einstaklings-‐	  og	  hóphyggjusamfélögum	  

hafa	   þegar	   kemur	   að	   uppeldi.	   Ójöfn	   valdasambönd	   eru	   t.a.m.	   mun	   algengari	   í	  

hóphyggjusamfélögum	   en	   einstaklingshyggjusamfélögum	   (Triandis,	   Bontempo,	  

Villareal	  og	  o.fl,	  1988).	  	  

	   Lóðrétt	  sambönd	  sem	  byggja	  á	  því	  að	  ein	  manneskjan	  hafi	  meira	  vald	  en	  hin	  

eru	  mikilvægustu	  samböndin	  í	  hóphyggjusamfélögum	  og	  dæmi	  um	  slíkt	  samband	  er	  

foreldri	   og	   barn.	   Í	   einstaklingshyggjusamfélögum	  eru	   lárétt	   sambönd	   sem	  byggja	   á	  

jafnræði	   einstaklinga	   mikilvægust,	   t.d.	   hjóna-‐	   eða	   vinasambönd.	   Í	  

hóphyggjusamfélögum	  er	   foreldrið	  virkur	  þátttakandi	   í	   lífi	  barnsins	  og	  þröngvar	  sér	  

inn	   í	  einkalíf	  þess.	   Í	  einstaklingshyggjusamfélögum	  einkennist	   samband	   foreldris	  og	  

barns	  af	  tilfinningalegu	  afskiptaleysi,	  sjálfstæði	  og	  að	  barnið	  fái	  að	  hafa	  sitt	  einkalíf	  í	  

friði	   (Triandis,	   Bontempo,	   Villareal	   og	   o.fl,	   1988).	   Menntakerfi	   einstaklings-‐	   og	  

hóphyggjusamfélaga	  eru	  að	  sama	  skapi	  harla	  ólík	  og	  áhugavert	  væri	  að	  skoða	  þann	  

áherslumun	  nánar.	  	  

	   Að	   þessu	   sögðu	   verður	   eftirfarandi	   spurningum	   svarað	   í	   ritgerðinni:	   Þegar	  

einstaklingshyggja	   og	   hóphyggja	   er	   gaumgæfð	   í	   samfélögum,	   hvar	   liggja	   áherslur	  

foreldra	   í	   uppeldi	   barna	   í	   þessum	   samfélögum?	   Hver	   er	   munurinn	   á	   menntakerfi	  

landa	  sem	  tilheyra	  einstaklings-‐	  og	  hóphyggjusamfélögum?	  

	  

1.	  Einstaklingshyggja	  og	  hóphyggja	  

Einstaklingshyggja	   (e.	   individualism)	  hefur	  verið	  ráðandi	   í	  hinum	  vestræna	  heimi	  og	  

þróaðist	   helst	   í	   kjölfar	   iðnvæðingarinnar	   og	   bætts	   efnahags	   vestrænna	   þjóða.	  

Samfélög	   eru	   misflókin	   og	   menning	   þeirra	   líka.	   Stærsti	   menningarmunurinn	   er	   á	  

veiði-‐	  og	  safnarasamfélögum	  annars	  vegar	  og	  hins	  vegar	  þeim	  sem	  eru	  þjónustu-‐	  og	  

upplýsingasamfélög	  (Triandis,	  2001).	  Einstaklingshyggja	  fylgir	  þeim	  samfélögum	  sem	  

talin	   eru	   með	   flóknari	   menningu.	   Því	   flóknari	   sem	   menningin	   er	   því	   sterkari	   er	  

einstaklingshyggja	  innan	  þeirra	  (Triandis,	  2001).	  	  

	   Harry	  Triandis	  (2001)	  bendir	  á	  að	  til	  sé	  tvenns	  konar	  einstaklingshyggja	  og	  að	  

hún	   skiptist	   í	   lóðrétta	   og	   lárétta	   einstaklingshyggju.	   Lóðrétt	   einstaklingshyggja	   (e.	  

vertical	   individualism)	   er	  þar	   sem	   fólk	   vill	   gera	   sína	  eigin	  hluti	  og	   vera	  best	  eða	  ná	  

sem	  bestum	  árangri.	  Fólk	  úr	  þessari	  samfélagsgerð	  sækist	  eftir	   frægð	  og/eða	  hærri	  

samfélagsstöðu	   og	   má	   nefna	   Bandaríkin	   sem	   dæmi	   um	   slíkt	   samfélag.	   Í	   láréttri	  

einstaklinghyggju	  (e.	  horizontal	  individualism)	  vill	  fólk	  vera	  einstakt	  og	  gera	  sína	  eigin	  

hluti.	  Það	  sækist	  samt	  sem	  áður	  ekki	  eftir	  frægð	  og	  frama	  eða	  hárri	  þjóðfélagsstöðu.	  

Sem	   dæmi	   um	   lárétta	   einstaklingshyggju	   má	   nefna	   þjóðir	   Skandinavíu	   og	   Vestur-‐

Evrópu	  (Triandis,	  2001).	  

	   Samfélög	  sem	  byggja	  á	  einstaklingshyggju	  ala	  af	  sér	  einstaklinga	  sem	  sækjast	  

eftir	  því	  að	  vera	  sjálfstæðir	  og	  óháðir	  (Tamis-‐Lemonda,	  Way,	  Huges	  o.fl,	  2007).	  Þeir	  

hugsa	  fyrst	  og	  fremst	  um	  eigin	  hagsmuni	  og	  haga	  sér	  eftir	  eigin	  sannfæringu	  frekar	  

en	  að	  hugsa	  um	  hvað	  gæti	  hagnast	  hópnum	  eða	  samfélaginu.	  Þeir	   lúta	  ekki	  föstum	  

reglum	  um	  hegðun	  innan	  hópsins,	  heldur	  gera	  það	  sem	  þeim	  sjálfum	  finnst	  rétt	  með	  

þeim	  tilgangi	  að	  skera	  sig	  úr	  (Triandis,	  2001).	  Að	  vera	  sérstæður	  er	  eftirsóknarverður	  

eiginleiki.	  	  

	   Þegar	   talað	  er	  um	  einstaklingshyggju	  er	  hugtakið	  notað	   í	   félagsfræðilegu	  og	  

menningarlegu	   samhengi.	   Í	   grein	  Markus	   og	   Kitiayama	   (1991)	   skilgreina	   þeir	   sömu	  

hugmynd	  en	  út	   frá	   sjálfinu	   (e.	   self).	   Sjálfið	  er	  nátengt	   sjálfsmynd	  einstaklingsins	  og	  

þeirri	  tilfinningu	  sem	  hann	  hefur	  fyrir	  sjálfum	  sér	  sem	  sérstakri	  persónu,	  	  aðskildri	  frá	  

öðru	   fólki.	  Okkar	  eigið	   sjálf	  er	  hluti	   	  okkar	   innra	   lífis	   sem	  við	  getum	  ekki	  deilt	  með	  

öðrum	  (Markus	  og	  Kitiayama,	  1991).	  Þeir	  tala	  þó	  ekki	  um	  einstaklings-‐	  og	  hóphyggju	  

heldur	  sjálfstætt	  (e.	  independent)	  og	  víxltengt	  (e.	  interdependent)	  sjálf	  

	   Í	  greininni	  fjalla	  þeir	  um	  það	  hvernig	  við	  upplifum	  samfélagið	  og	  sjálfið	  út	  frá	  

því	   hvort	   það	   er	   sjálfstætt	   eða	   víxltengt.	   Túlkun	   þeirra	   á	   sjálfstæðu	   sjálfi	   er	   sú	   að	  

einstaklingurinn	  keppist	  við	  að	  verða	  sjálfstæður	  og	  uppgvöta	  það	  sem	  gerir	  hann	  á	  

einhvern	  hátt	  öðrvísi	  eða	  frábrugðinn	  öðrum.	  Til	  að	  ná	  þessu	  markmiði	  verður	  hann	  

að	  byggja	  sig	  upp	  sem	  sjálfstæðan	  einstakling	  og	  taka	  eigin	  ákvarðanir,	  stjórna	  eigin	  

tilfinningum	  og	  hugsunum	  án	  afskipta	  annarra.	  Þrátt	   fyir	  að	  hafa	   tilhneigingu	   til	  að	  

skera	  sig	  úr	  verður	  viðkomandi	  einnig	  að	  geta	  túlkað	  og	  spilað	  með	  samfélaginu.	  Það	  

gilda	  samfélagslegar	  reglur	  sem	  þarf	  að	  fara	  eftir	  og	  sama	  hversu	  sjálfstæður	  einhver	  

telur	   sig	   vera	   eru	   þetta	   reglur	   sem	  ekki	  má	   brjóta	   og	   brot	   á	   þeim	   leiða	   yfirleitt	   til	  

refsingar	   eða	   samfélagslegrar	   höfnunar.	   Höfundar	   vilja	   samt	   sem	   áður	   meina	   að	  

einstaklingar	  frá	  Vesturlöndum	  lesi	  ekki	  eins	  vel	  í	  líðan	  og	  tilfinningar	  annarra	  eins	  og	  

íbúar	  Austur-‐Asíu,	  heldur	  séu	  þeir	  meðvitaðri	  um	  sig	  sjálfa	  og	  eigin	  líðan	  (Markus	  og	  

Kitiayama,	  1991).	  

	   Frumskilgreining	  á	  einstaklingshyggju	  er	  samfélagslegt	  mynstur	  sem	  byggir	  á	  

lauslega	  tengdum	  einstaklingum	  sem	  telja	  sig	  vera	  sjálfstæða	  en	  ekki	  hluta	  af	  heild	  

eða	  hópi.	  Þetta	  eru	  einstaklingar	  sem	  hugsa	  fyrst	  og	  fremst	  um	  eigin	  þarfir	  og	  rétt	  en	  

einnig	  um	  þau	  sambönd	  sem	  þeir	  stofna	  til	  sér	   í	  hag.	  Þeir	  taka	  eigin	  markmið	  fram	  

yfir	   markmið	   annarra	   og	   taka	  meðvitaða	   og	   skynsamlega	   ákvörðun	   um	   það	   hvort	  

sambönd	  við	  aðra	  hagnist	  þeim	  eða	  ekki	  (Triandis,	  1995).	  	  

	   Aftur	  á	  móti	  er	  því	  öfugt	  farið	  með	  hóphyggjuna.	  Innan	  samfélaga	  sem	  byggja	  

á	  hóphyggju	  má	  segja	  að	  einstaklingurinn	  sé	  háður	  öðrum	  innan	  nærhópsins.	  Hann	  

setur	  hagsmuni	  hópsins	  fram	  yfir	  sína	  eigin	  hagsmuni,	  lagar	  hegðun	  sína	  að	  því	  sem	  

þykir	  eðlilegt	  og	  hegðar	  sér	  á	  samfélagslega	  réttan	  hátt	  (Triandis,	  2001).	  Öll	  hegðun	  

einstaklingsins	  út	  á	  við	  hefur	  áhrif	  á	  það	  hvernig	  litið	  er	  á	  hópinn.	  Það	  er	  því	  á	  ábyrgð	  

meðlima	  hans	  að	  standa	  vörð	  um	  virðingu	  hópsins	  í	  samfélaginu,	  því	  einstaklingurinn	  

er	  dæmdur	  út	  frá	  honum	  (Triandis,	  2001).	  	  

	   Eins	  og	  Triandis	   (2001)	  benti	  á	  með	  einstaklingshyggjuna	  er	  að	   finna	   lárétta	  

og	  lóðrétta	  hóphyggju.	  Í	  lóðréttri	  hóphyggju	  (e.	  vertical	  collectivism)	  er	  fólk	  viljugt	  til	  

að	   fórna	   sér	   fyrir	   nærhópinn	  og	   lúta	   valdi	   þess	   sem	  er	  æðstur	   í	   hópnum.	   Í	   láréttri	  

hóphyggju	   (e.	   horizontal	   collectivism)	   rennur	   fólk	   saman	   við	   nærhópinn	   (Triandis,	  

2001).	  Það	  er	  þó	  ekki	  þar	  með	  sagt	  að	  einstaklingar	  sem	  búa	  við	  hóphyggju	  samlagist	  

öðrum	  algjörlega.	  Hver	  og	  einn	  er	  sjálfstæð	  eining	  innan	  hópsins	  og	  hann	  finnur	  sína	  

sérstöðu	  innan	  hans	  til	  að	  gagnast	  hópnum	  sem	  best	  (Triandis,	  1995).	  	  

	   Markus	   og	   Kitayama	   (1991)	   nota,	   eins	   og	   kom	   fram	   hér	   að	   framan,	   orðið	  

víxltengsl	   um	   sjálf	   þeirra	   sem	   koma	   úr	   hóphyggjusamfélögum	   eða	   hafa	  

hóphyggjumiðað	  sjálf.	  Þeir	  benda	  á	  að	  einstaklingar	  sem	  eru	  víxltengdir	  leggi	  áherslu	  

á	  að	  tengjast	  öðrum.	  Tenging	  við	  aðra	  og	  hæfileiki	  þeirra	  til	  að	  falla	   inn	  í	  hópinn	  sé	  

það	  sem	  gefi	  þessum	  einstaklingum	  mesta	  sjálfstraustið.	  Eiginleikinn	  til	  að	  laga	  sig	  að	  

öðrum	   og	   setja	   sig	   í	   spor	   annarra	   er	   hæfileiki	   sem	   er	   mikilsmetinn	   (Markus	   og	  

Kitayama,	  1991).	  

	   Einstaklingar	   sem	   koma	   úr	   samfélögum	   sem	   byggja	   á	   hóphyggju	   reyna	   að	  

halda	  sambandi	  sínu	  við	  aðra	  óbreyttu;	  þeir	  vilja	  leysa	  deilur	  á	  sameiginlegan	  hátt	  og	  

með	  því	   að	   valda	   sambandinu	   við	   deiluaðilann	   sem	  minnstum	   skaða.	   Einstaklingar	  

sem	   koma	   úr	   samfélögum	   sem	   byggja	   á	   einstaklingshyggju	   vilja	   aftur	   á	  móti	   leysa	  

deilur	   innan	   dómskerfa	   eða	   með	   lögfræðingum.	   Einstaklingar	   innan	  

hóphyggjusamfélaga	  velja	   sér	   leiðir	   sem	  afmá	  ekki	   sambönd	  sem	  þeir	  hafa	   stofnað	  

til,	   öfugt	   við	   þá	   sem	   koma	   frá	   einstaklingshyggjusamfélögum,	   sem	   gjarnan	   nota	  

utanaðkomandi	  kerfi	  til	  að	  leysa	  sín	  mál,	  sem	  getur	  haft	  í	  för	  með	  sér	  vinskaps-‐	  eða	  

sambandsslit.	   Ekki	   á	   að	   gera	   ráð	   fyrir	   því	   að	   allir	   sem	   koma	   úr	   einstaklings-‐	   og	  

hóphyggjusamfélögum	   lúti	   þessum	   lögmálum	   að	   öllu	   leyti.	   Auðvitað	   finnast	  

einstaklingar	   innan	  þessara	   samfélaga	   sem	   falla	  ekki	   inn	   í	   ráðandi	  hyggju	   (Triandis,	  

2001).	  	  

	   Hamamura	  (2011)	  bendir	  á	  að	  greiningin	  á	  milli	  einstaklings-‐	  og	  hóphyggju	  sé	  

ein	  merkilegasta	  menningaraðgreining	   í	   félagsfræði	  síðan	  Durkheim	  kynnti	  vélrænu	  

og	   lífrænu	  samheldnikenningu	  sína.	  Aftur	  á	  móti	   vilja	  Tamis-‐LeMonda,	  Way,	  Huges	  

og	  o.fl	  (2007)	  benda	  á	  tengsl	  Max	  Webers	  og	  einstaklingshyggjunnar.	  Þau	  vilja	  meina	  

að	  með	  kenningu	  Webers	  um	  kapítalisma	  hafi	  einstaklingshyggjan	  orðið	  til,	  því	  hún	  

fyrirfinnist	  einmitt	  í	  iðnvæddum	  kapítalískum	  samfélögum.	  

	   Einstaklings-‐	   og	   hóphyggja	   hafa	   ekki	   síst	   verið	   notaðar	   til	   að	   bera	   saman	  

Norður-‐Ameríku	   og	   Austur-‐Asíu	   og	  með	   það	   að	   leiðarljósi	   setur	  Hamamura	   (2012)	  

fram	   þá	   tilgátu	   að	   menningarsamfélög	   séu	   að	   miklu	   leyti	   að	   verða,	   í	   kjölfar	  

nútímavæðingarinnar,	   einstaklingshyggjusamfélög.	   Hugtökin	   einstaklingshyggja	   og	  

hóphyggja	  hafa	  verið	  notuð	   til	  að	  benda	  á	   tvö	  kerfi	   sem	  eru	  notuð	   til	  að	  skilgreina	  

tvær	   gerðir	   menningar.	   Þau	   eru	   notuð	   til	   að	   skoða	   mismunandi	   sýn	   samfélaga	   á	  

tilfinningar,	  ákvarðanir	  og	  einstaklinginn	  (Tamis-‐LeMonda,	  Way,	  Huges	  og	  o.fl.	  2007).	  

	   Þegar	   einstaklingshyggja	   og	   hóphyggja	   eru	   skoðaðar	   í	   návígi	   við	   hvora	   aðra	  

má	  greinilega	   sjá	  hinn	  mikla	  mun	   sem	  er	   á	  þessum	   fyrirbærum.	  Einnig	   er	  hægt	   að	  

gera	  sér	  grein	  fyrir	  því	  hvernig	  samfélög	  sem	  byggja	  á	  þessum	  ólíku	  hyggjum	  eru	  að	  

miklu	  leyti	  frábrugðin	  og	  hvernig	  þau	  ala	  af	  sér	  ólíka	  einstaklinga	  sem	  leggja	  áherslu	  á	  

ólíka	  hluti.	  Umræðan	  í	  næsta	  kafla	  mun	  fjalla	  um	  hvaða	  áherslur	  foreldrar	  úr	  þessum	  

samfélögum	  hafa	  í	  uppeldi.	  	  

	  

1.1.	  Uppeldisáherslur	  í	  einstaklingshyggju-‐	  og	  hóphyggjusamfélögum	  

Eins	  og	  fram	  hefur	  komið	  er	  meginmunur	  einstaklings-‐	  og	  hóphyggjusamfélaga	  sá	  að	  

einstaklingarnir	   leitast	  annað	  hvort	  eftir	   sjálfstæði	  og	  sérstöðu	  eða	  að	  vera	  hluti	  af	  

hópnum	   sem	   hafa	   hæfni	   í	   aðlögun.	   Hvort	   sem	   tilfellið	   er	   þá	   er	   eitthvað	   ákveðið	  

viðmið	   sem	  þykir	   eftirsóknavert	   og	   leitast	   er	   eftir	   í	   hegðun,	   framkomu	  og	   viðmóti.	  

Samfélög	  umbuna	   fyrir	   þá	  hegðun	   sem	   talin	   er	  æskileg	  hverju	   sinni.	   Það	   sem	  einn	  

telur	  kost	  telur	  annar	  löst.	  

	   Í	   rannsókn	  Tamis-‐LeMonda,	  Way,	  Hughes	  o.fl	   (2007)	  vildu	  þau	   skoða	  hvaða	  

eiginleika	   foreldrar	   vildu	   kenna	   börnum	   sínum,	   bæði	   í	   einstaklingshyggju-‐	   og	  

hóphyggjusamfélögum.	   Í	   rannsókninni	  settu	  þau	  upp	  fjögur	   lykilatriði	  sem	  foreldrar	  

leituðust	  eftir.	  Í	  einstaklingshyggjusamfélögunum	  voru	  atriðin	  þessi:	  Persónulegt	  val,	  

innri	  hvatning,	  sjálfstraust	  og	  sjálfsvirði.	  

	   	  Persónulegt	  val	  snýst	  um	  að	  vera	  fær	  um	  að	  velja	  sjálfur	  ákveðna	  hluti	  í	  lífinu	  

og	   er	   það	  mikilsmetinn	   hæfileiki	   í	   einstaklingshyggjusamfélögum.	   Innri	   hvatning	   er	  

oft	  tengd	  við	  bjartsýni;	  að	  börn	  búi	  yfir	  hæfileika	  til	  að	  hvetja	  sig	  áfram	  í	  aðstæðum	  

þar	   sem	   þeim	   gengur	   ekki	   nógu	   vel.	   Sjálfstraust	   tengist	   trúnni	   á	   eigin	   getu	   og	   ef	  

viðkomandi	  er	  ánægður	  með	  sjálfan	  sig	  er	   leiðin	  að	  velgengni	  greiðari.	  Sjálfsvirði	  er	  

trú	  einstaklingsins	  á	  að	  hann	  eða	  hún	  geti	  gert	  allt	  það	  sem	  hugur	  stendur	  til	  (Tamis-‐

LeMonda,	  Way,	  Hughes	  o.fl.	  2007).	  

	   Þau	   þrjú	   lykilatriði	   sem	   foreldrar	   í	   hóphyggjusamfélögum	   leggja	   áherslu	   á	   í	  

uppeldi	   á	   börnum	   sínum	   eru	   hins	   vegar	   þessi:	   Samband	   við	   fjölskyldu	   og	   vini,	  

aðlögun	  að	  hópnum,	  virðing	  og	  hlýðni.	  

	   Hóphyggjusamfélög	   telja	   fjölskyldu-‐	   og	   vinasambönd	   afar	  mikilvægan	   þátt	   í	  

lífi	   einstaklingsins.	   Virðing	   fjölskyldunnar	   er	   því	   á	   ábyrgð	   allra	   fjölskyldumeðlima.	  

Foreldrar	   í	   hóphyggjusamfélögum	   áttu	   það	   sameiginlegt	   að	   óttast	   það	   mest	   að	  

börnin	  þeirra	  myndu	  ekki	  falla	  inn	  í	  hópinn,	  t.d.	  á	  meðal	  vina	  eða	  innan	  skólans.	  Þetta	  

segir	  til	  um	  það	  að	  hóphyggjusamfélög	  leggja	  mikla	  áherslu	  á	  mikilvægi	  hópsins	  og	  að	  

hver	  einstaklingur	  sé	  hluti	  af	  stærra	  og	  viðameira	  kerfi.	  Til	  að	  ná	  samhljómi	  í	  hópnum	  

verða	  börn	  að	   læra	  aga	  og	  hlýðni.	  Þau	  verða	  að	   læra	  að	  virða	  yfirboðara	  sína	  til	  að	  

kerfið	  gangi	  upp	  (Tamis-‐LeMonda,	  Way,	  Hughes	  o.fl.	  2007).	  

	   	  Triandis	  (2001)	  gerir	  grein	  fyrir	  því	  að	  lögð	  sé	  áhersla	  á	  fylgispekt,	  undirgefni,	  

öryggi	  og	  áreiðanleika	  í	  hóphyggjusamfélögum	  en	  í	  einstaklingshyggjusamfélögum	  sé	  

lögð	   áhersla	   á	   sjálfstæði,	   athyglisgáfu,	   sköpunargáfu	   og	   seiglu.	   Þessi	   atriði	   eru	   að	  

mörgu	  leyti	  þau	  sömu	  og	  fram	  komu	  í	  rannsókn	  Tamis-‐LeMonda,	  Way,	  Hughes	  o.fl.	  

(2007).	  	  

	   Markus	  og	  Kitayama	  (1991)	  eru	  uppteknir	  af	  sjálfi	  einstaklingsins	  og	  benda	  á	  

að	  þeir	  sem	  eru	  með	  víxltengt	  sjálf	  séu	  næmari	  á	  tilfinningar	  annarra.	  Þeir	  hafi	  betri	  

hæfni	   til	   að	   setja	   sig	   í	   spor	   annarra	   og	   þar	   af	   leiðandi	   finna	   þeir	   til	   mun	   meiri	  

samkenndar	  með	  öðrum	  en	  þeir	  sem	  hafa	  sjálfstætt	  sjálf.	  Þetta	  má	  skoða	  í	  samhengi	  

við	   uppeldi	   sem	   börn	   fá	   í	   hóphyggjusamfélögum	   þar	   sem	   lögð	   er	   mikil	   áhersla	   á	  

mikilvægi	  sambanda	  og	  aðlögun	  að	  hópnum.	  

	   Sjálfs-‐áherslu	   (e.	   ego-‐focused)	   og	   annarra-‐áherslu	   (e.	   others-‐focused)	  

tilfinningar	  eru	  hluti	  af	  tilfinningalífi	  einstaklings,	  hvort	  sem	  hann	  hefur	  víxltengt	  sjálf	  

eða	   sjálfstætt	   sjálf.	   Samt	   sem	   áður	   upplifa	   einstaklingar	   ekki	   þessar	   tilfinningar	   á	  

sama	  hátt	  í	  svipuðum	  aðstæðum.	  Þeir	  sem	  hafa	  sjálfstætt	  sjálf	  hugsa	  mun	  meira	  um	  

sjálfs-‐áherslu	   tilfinningar	   sem	   eru	   meðal	   annars	   stolt,	   reiði	   og	   gremja.	   Annarra-‐

áherslu	   tilfinningarnar	   eru	   tilfinningar	   sem	   leggja	   áherslu	   á	   samúð,	   samkennd	   og	  

skömm.	  Einstaklingar	  með	  sjálfstætt	  sjálf	  eru	  þar	  af	  leiðandi	  líklegri	  til	  að	  leyfa	  sjálfs-‐

áherslu	   tilfinningum	  að	   líta	   dagsins	   ljós	   en	  þeir	   sem	  hafa	   víxltengt	   sjálf.	   Þeir	   lenda	  

oftar	   í	   rifrildum	  og	  sýna	  öðrum	  ólund.	  Einstaklingar	  með	  víxltengt	   sjálf	   láta	   frekar	   í	  

ljós	  annarra-‐áherslu	  tilfinningar	  með	  því	  að	  sýna	  öðrum	  kurteisi,	  virðingu	  og	  með	  því	  

að	   efla	   víxltengsl	   við	   aðra.	   Þrátt	   fyrir	   að	   annarra-‐áherslu	   tilfinningar	   geti	   dregið	   úr	  

sjálfstæði	   og	   markmiðum	   einstaklingsins	   líta	   þeir	   svo	   á,	   sem	   búa	   í	   víxltengdum	  

samfélögum,	   að	   það	   sé	   fórnarkostnaður	   þess	   að	   búa	   í	   samfélagi	   (Markus	   og	  

Kitayama,	  1991).	  	  

	   Eftir	  því	  sem	  menntunarstig	  verður	  hærra	  hjá	  einstaklingum	  innan	  samfélags	  

aukast	  líkurnar	  á	  því	  að	  einstaklinghyggja	  verði	  ráðandi.	  Þá	  er	  tilhneiging	  til	  þess	  að	  

einstaklingar	  samfélagsins	   lýsi	  sjálfum	  sér	  með	   	   innri	  og	  ytri	  þætti	   	   í	  huga,	  t.d.	  með	  

því	  að	  lýsa	  eiginleikum	  sínum	  á	  borð	  við:	  „Ég	  er	  góður	  og	  klár,	  fallegur	  og	  duglegur.“	  

Sjálfslýsingar	  sem	  gefa	   til	  kynna	  samfélagslega	  ábyrgð	  eða	  að	  viðkomandi	  sé	  góður	  

samfélagsþegn	   eru	   ekki	   algengar	   (Triandis,	   HC.	   2001).	   Ef	   tekin	   eru	   dæmi	   um	  

tilfinningar	   þá	   upplifa	   börn	   frá	   einstaklings-‐	   og	   hóphyggjusamfélögum	   gleði	   og	  

hamingju	  á	   sama	  hátt,	  en	  ekki	   reiði.	  Börn	   frá	  hóphyggjusamfélögum	  bregðast	  mun	  

verr	   við	   hastri	   eða	   reiðri	   röddu	   móður	   sinnar	   en	   þau	   sem	   frá	  

einstaklingshyggjusamfélögum	   koma.	   Þetta	   gæti	   stafað	   af	   því	   að	   mæður	   frá	  

hóphyggjusamfélögum	   byrsti	   sig	   sjaldnar	   en	   mæður	   frá	  

einstaklingshyggjusamfélögum	  (Markus	  og	  Kitayama,	  1991).	  	  

	   Tamis-‐LeMonda,	   Way,	   Hughes	   o.fl.	   (2007)	   benda	   á	   að	   þrátt	   fyrir	   að	  

einstaklingshyggju	  og	  hóphyggju	  hafi	  verið	  stillt	  upp	  sem	  andstæðum	  í	  gegnum	  tíðina	  

gleymist	  oft	  að	  taka	  tillit	  til	  þess	  að	  þær	  eiga	  það	  til	  að	  blandast.	  Tilhneigingin	  er	  að	  

greina	   þessi	   samfélög	   	   í	   	   tvo	   hópa	   og	   gera	   	   ráð	   fyrir	   því	   að	   ef	   samfélag	   sé	   hátt	   í	  

einstaklingshyggju	  sé	  það	  lágt	  í	  hóphyggju	  og	  öfugt.	  Það	  sem	  höfundar	  benda	  á	  er	  að	  

skiptingin	  á	  milli	  einstaklings-‐	  og	  hóphyggju	  sé	  ekki	  svo	  einföld.	  Með	  þessu	  er	  átt	  við	  

að	  foreldrar	  sem	  ala	  börn	  sín	  upp	  í	  hóphyggjusamfélagi	  vilji	  einnig	  að	  þau	  tileinki	  sér	  

eiginleika	  einstaklingshyggju,	  s.s.	  sjálfstæði	  og	  sjálfsvirði.	  Það	  sama	  á	  við	  foreldra	  sem	  

ala	   börn	   sín	   upp	   í	   einstaklingshyggjusamfélögum	   vilja	   að	   börn	   sín	   tileinki	   sér	  

eiginleika	   á	   borð	   við	   samheldni	   og	   umburðarlyndi.	   Foreldrar	   frá	  

einstaklingshyggjusamfélögum	  vilja	  t.d.	  gjarnan	  að	  börnum	  sínum	  komi	  vel	  saman	  við	  

aðra	   og	   að	   þau	   eigi	   vini,	   á	   meðan	   foreldrar	   í	   hóphyggjusamfélögum	   vilja	   að	   börn	  

þeirra	  hafi	  sjálfstæðan	  vilja	  (Tamis-‐LeMonda,	  Way,	  Hughes	  o.fl.,	  2007).	  

	   Tamis-‐LeMonda,	  Way,	   Hughes	   o.fl.	   (2007)	   gera	   grein	   fyrir	   því	   hvernig	   þessi	  

hugtök	  fléttast	  saman	  við	  væntingar	  foreldra	  til	  barna	  sinna	  og	  skipta	  samruna	  þeirra	  

í	   þrjár	  meginhugmyndir	   eða	   flokka.	   Fyrsta	   flokkinn	  má	  nefna	  ósamhljóða	   sambönd	  

(e.	  conflicting	  associations).	  Þessi	  flokkur	  útskýrir	  hvernig	  einstaklings-‐	  og	  hóphyggja	  

skarast.	   Sem	   dæmi	   um	   þessa	   skörun	   benda	   Tamis-‐LeMonda,	   Way,	   Hughes	   o.fl.	  

(2007)	   á	   að	   í	   hóphyggjusamfélögum	   séu	   foreldrar	   áhyggjufullir	   um	   að	   börn	   þeirra	  

verði	  ósjálfstæð	  og	  að	  vinir	  og	  félagslíf	  hafi	  slæm	  áhrif	  á	  árangur	  þeirra	  í	  námi.	  Sumir	  

þessara	   foreldra	   voru	   jafnvel	   stoltir	   af	   því	   að	   börn	   þeirra	   væru	   ekki	   félagslynd.	  

Foreldrar	   tóku	  því	   sem	   svo	  að	  barnið	   væri	   sjálfstæðara	   fyrir	   vikið	  og	  þyrfti	   ekki	   að	  

fylgja	   hópnum.	   Sömu	   andhverfu	   mátti	   finna	   hjá	   foreldrum	   í	  

einstaklinghyggjusamfélögum	   þar	   sem	   foreldrar	   töluðu	   um	   að	   mikilvægt	   væri	   að	  



	   17	  

börn	   þeirra	   væru	   félags-‐	   og	   umburðalynd.	   Þetta	   voru	   kostir	   sem	   foreldrar	   úr	  

einstaklingshyggjusamfélögum	  voru	  stoltir	  af	  í	  fari	  barna	  sinna.	  	  

	   Annan	   flokk	   Tamis-‐LeMonda,	   Way,	   Hughes	   o.fl.	   (2007)	   má	   þýða	   sem	  

samlagningu	   sambanda	   (e.	   additive	   relations).	   Þessi	   flokkur	   gengur	   út	   á	   að	  

einstaklingar	   úr	   einstaklings-‐	   og	   hóphyggjusamfélögum	   kjósi	   oft	   að	   samtvinna	   gildi	  

hyggjanna	   og	   blanda	   þeim	   saman.	   Til	   að	   útskýra	   betur	   hvað	   er	   átt	   við	   með	  

samlagningu	  sambanda	  var	  gerð	  rannsókn	  á	  hæfnismati	  einstaklings-‐	  og	  hóphyggju.	  

Nemendur	  frá	  Indlandi	  voru	  kynntir	  fyrir	  tuttugu	  og	  tveimur	  vandamálum	  eða	  klípum	  

sem	  voru	  t.d.	  atvinnuval	  eða	  áhyggjur	  af	  heilsu.	  Þeir	  fengu	  þrjá	  valkosti	  sem	  tengdust	  

hegðun	   til	   að	   leysa	   vandann.	   Lausnirnar	   samanstóðu	   af	   einstaklingshyggjuhegðun,	  

hóphyggjuhegðun	   og	   svo	   blöndu	   af	   hvoru	   tveggja.	   Þar	   sem	   Indland	   tilheyrir	  

hóphyggjusamfélögum	   var	   búist	   við	   því	   að	   nemendur	   myndu	   velja	  

hóphyggjulausnina.	  Raunin	  varð	  sú	  að	  flestir	  völdu	  blönduðu	  lausnina.	  

	   Foreldrar	   í	   einstaklingshyggjusamfélögum	   leggja	   mikla	   áherslu	   á	   sjálfstæði	  

barna	  sinna	  en	  ala	  þau	  upp	  í	  sterkum	  tilfinningatengslum	  þannig	  að	  þau	  verða	  mjög	  

tengd	   foreldrum	   sínum.	   Foreldrar	   í	   hóphyggjusamfélögum	   leggja	   mikla	   áherslu	   á	  

hlýðni	  og	  virðingu	  en	  vilja	  einnig	  að	  börn	  sín	  verði	  sjálfstæð	  og	  hafi	  gott	  sjálfstraust	  

(Tamis-‐LeMonda,	   Way,	   Hughes	   o.fl.	   2007).	   Ef	   við	   lítum	   á	   sjálfstæði	   og	   tengsl	   og	  

hlýðni	   og	   sjálfstæði	   sem	   andstæður	   má	   segja	   að	   verið	   sé	   að	   samlaga	  

uppeldisáherslur	  að	  hvorri	  annarri.	  

	   Þriðji	   og	   síðasti	   flokkurinn	   sem	   Tamis-‐LeMonda,	   Way,	   Hughes	   o.fl.	   (2007)	  

nefna	  eru	   virk	   tengsl	   (e.	   functional	   dependence),	   en	  þar	  er	   lögð	  áhersla	   á	   ávinning	  

tengsla	   eða	   skyldleika.	   Tengsl	   geta	   leitt	   af	   sér	   einstaklingsbundin	   markmið	   og	  

persónulegan	   vöxt.	   Foreldrar	   í	   hóphyggjusamfélögum	   vildu	  meina	   að	   hjálpsemi	   og	  

vinna	  barna	  gæti	  kennt	  þeim	  vinnusemi	  og	  þar	  af	   leiðandi	   leitt	   til	  velgengni	  þeirra.	  

Foreldrar	  í	  einstaklingshyggjusamfélögum	  vildu	  meina	  það	  sama,	  s.s.	  að	  félagshæfni	  

barna	  þeirra	  gæti	  leitt	  af	  sér	  ávinning	  í	  framtíðinni.	  Það	  er	  að	  segja	  að	  góð	  sambönd	  

við	   marga	   einstaklinga	   leiði	   til	   velgengni	   í	   starfi.	   Samvinna	   getur	   leitt	   af	   sér	   að	  

einstaklingur	   nái	   persónulegum	  markmiðum	   sínum	   (Tamis-‐LeMonda,	  Way,	   Hughes	  

o.fl.	  2007).	  

	   Samskonar	  ósamræmi	  kom	  fram	  í	  rannsókn	  Wang	  og	  Tamis-‐LeMonda	  (2003)	  

á	  milli	  þess	  sem	  vænst	  er	  af	  foreldrum	  í	  einstaklings-‐	  og	  hóphyggjusamfélögum.	  Þar	  

lögðu	  bandarískar	  og	   tævanskar	  mæður	  mikið	  upp	  úr	  því	   að	   kenna	  börnum	   sínum	  

rétta	   hegðun	   sem	   þær	   töldu	   vera	   kurteisi,	   virðing	   fyrir	   öðrum	   og	   góð	   framkoma.	  

Mæður	   frá	   báðum	   löndum	   töldu	   að	   heiðarleiki	   væri	  mikilvægasta	   gildið	   sem	   börn	  

þeirra	  gætu	  tileinkað	  sér	  en	  auðmýkt	  og	  fylgispekt	  voru	  ekki	  talin	  eins	  mikilvæg.	  Við	  

þessari	   skoðun	   hefði	   frekar	   mátt	   búast	   við	   í	   einstaklingshyggjusamfélagi	   eins	   og	  

Bandaríkjunum	  en	  það	  kom	  	  rannsakendum	  á	  óvart	  að	  tævanskar	  mæður	  töldu	  þessi	  

tvö	   gildi,	   auðmýkt	   og	   fylgispekt,	   ekki	  mikilvæg	   í	   fari	   barna	   sinna	   (Wang	   og	   Tamis-‐

LeMonda.	  2003).	  

	   Enn	  aðra	  nálgun	  á	  samband	  í	  einstaklings-‐	  og	  hóphyggjusamfélögum	  má	  sjá	  í	  

skrifum	  Rothbaum,	  Pott,	  Azuma	  o.fl.	   (2000).	  Þar	  greina	  þau	  náin	  sambönd	  foreldra	  

og	  barna	  í	  gagnkvæmu	  jafnvægi	  (e.	  symbiotic	  harmony)	  annars	  vegar	  og	  hins	  vegar	  í	  

skapandi	  togstreitu	  (e.	  generative	  tension),	  sem	  útskýrt	  verður	  nánar	  síðar.	  Þau	  vilja	  

benda	  á	  það	  að	  börn	  upplifi	  heiminn	  og	  væntingar	  sínar	  til	   framtíðar	   í	  gegnum	  það	  

samfélag	   sem	   þau	   tilheyra.	   Höfundar	   skoða	   náin	   tengsl	   út	   frá	   menningarlegu	  

samhengi	  og	  vilja	  benda	  á	  að	  ekki	  sé	  hægt	  að	  rannsaka	  þroskaskeið	  barns	  án	  þess	  að	  

taka	  mið	   af	   því	   umhverfi	   sem	  barnið	   elst	   upp	   í.	   Tengsl	   og	  náin	   sambönd	  barna	  og	  

foreldra	   hafa	   verið	   miðuð	   út	   frá	   bandarísku	   samfélagi	   í	   fyrri	   tíma	   rannsóknum.	  

Rothbaum,	  Pott,	  Azuma	  o.fl.	  (2000)	  benda	  t.d.	  á	  að	  önnur	  viðmið	  gildi	  um	  tengsl	  og	  

náin	  sambönd	  í	  Japan.	  

	   Til	  að	  gera	  sér	  betur	  grein	  fyrir	  því	  í	  hverju	  sá	  munur	  felst	  verða	  þessi	  tvö	  lönd	  

borin	   saman.	   Tekin	   verða	   dæmi	   frá	   öðrum	   löndum	   til	   stuðnings	   en	   helsti	  

samanburðurinn	   verður	   á	   milli	   Bandaríkjanna	   og	   Japan.	   Bandaríkin	   falla	   undir	  

skilgreiningu	   Singelis,	   Triandis,	   Bhawuk	   og	   Gelfand	   (1995)	   um	   að	   vera	   samfélag	  

lóðréttrar	  einstaklingshyggju	  og	  Japan	  telst	  falla	  undir	  lárétta	  hóphyggju.	  Þetta	  þýðir	  

að	   Bandaríkin	   eru	   samfélag	   þar	   sem	   einstaklingshyggjan	   er	   mjög	   ríkjandi	   og	   að	  

einstaklingar	   innan	  hennar	  einblína	   á	   eigin	   árangur	  og	   velgengni.	   Þeir	   sækjast	   eftir	  

því	   að	   klífa	   metorðastiga	   vinnuumhverfisins	   og	   samfélagsins.	   Einstaklingar	   innan	  

láréttrar	   hóphyggju,	   eins	   og	   er	   ríkjandi	   í	   Japan,	   vilja	   samtöðu	  hópsins	   og	   fórna	   sér	  

jafnvel	   fyrir	   hann.	   Þeir	   búa	   við	   einsleitt	   samfélag	   og	   jafnræði	   (Singelis,	   Triandis,	  

Bhawuk	  og	  Gelfand,	  1995).	  Hamura	  (2011),	  Hendry	  (2013)	  og	  Sugimoto	  (2010)	  benda	  

á	   að	   Japan	   sé	   að	   taka	   stefnuna	   frá	  hóphyggju	   inn	   í	   einstaklingshyggju.	  Með	  bættu	  

efnahagsástandi	   og	  menntun	   séu	   einstaklingar	   innan	   samfélagsins	   farnir	   að	   líta	   til	  

Bandaríkjanna	   sem	   fyrirmynd	  að	  nýjum	   lífsháttum.	   Til	   að	   skilja	   samanburðarlöndin	  

örlítið	  betur	  verður	  hlaupið	  hratt	  yfir	  menningar-‐	  og	  samfélagsgerð	  þeirra.	  

	  

2.	  Japanskt	  samfélag	  og	  japönsk	  menning	  

Vestræn	  sýn	  á	  japanskt	  samfélag	  hefur	  einkennst	  af	  einsleitri	  mynd	  af	  hinum	  sanna	  

Japana.	  Hugmyndin	  hljóðar	  upp	  á	  einsleitt	  og	   jafnræðislegt	   samfélag	   sem	  hefur	  að	  

geyma	  fólk	  sem	  er	  harðduglegt,	  gáfað	  og	  gerir	  allt	  í	  þágu	  hópsins,	  en	  eins	  og	  gefur	  að	  

skilja	   eru	   samfélög	   aldrei	   svona	   einföld.	   Japan	   er	   land	   sem	  hefur	   að	   geyma	  margs	  

konar	  menningu	  og	  tungumál.	  Í	  hverjum	  landshluta	  fyrir	  sig	  er	  að	  finna	  mállýskur	  og	  

siði	   sem	  eru	  einkennandi	   fyrir	   sérhvern	  þeirra.	  Á	  síðustu	  áratugum	  hafa	   Japanir	  þó	  

færst	  fjær	  sínum	  hefðbundnu	  gildum	  um	  heildina	  og	  hópinn	  í	  átt	  að	  hinni	  vestrænu	  

einstaklingshyggju	  (Sugimoto,	  2010).	  	  

	   Til	   að	   skilja	   japanskt	   samfélag	   betur	   má	   rekja	   sögu	   þess	   stuttlega	   aftur	   í	  

tímann.	   Á	   tíma	   sem	   kallast	   Tokugawa-‐skeiðið	   (1603-‐1868)	   lokuðu	   Japanir	  

landamærum	  sínum	  fyrir	  utanaðkomandi	  og	  í	  tvær	  og	  hálfa	  öld	  voru	  þeir	  sjálfum	  sér	  

nógir.	  Þetta	  var	  gullaldartími	  samúræja	  og	  voru	  hættir	  þeirra	  hafðir	  í	  hávegum.	  Þeir	  

einkenndust	  af	  aga	  og	  algerri	  hlýðni	  við	  yfirboðara	  (Hendry,	  2013).	  En	  eftir	  að	  þessu	  

einangrunarskeiði	   Japans	   lauk	  streymdu	   inn	  áhrif	  vestrænnar	  menningar	  og	  neyslu.	  

Japanir	   tók	  upp	  sömu	   iðju	  og	  hinar	  vestrænu	  þjóðir	  og	  upp	  spruttu	  verksmiðjur	  og	  

alls	  kyns	  iðnaður.	  	  

	   	  Vestræn	  menning	  hafði	  ekki	  aðeins	  áhrif	  á	  atvinnu-‐	  og	  menningarlíf	   Japana	  

heldur	   einnig	   á	   fjölskyldugerð	   þeirra.	   Hefðbundið	   japanskt	   fjölskyldumynstur	  

samanstendur	   af	   tveimur	   giftum	  pörum	   af	   tveimur	   kynslóðum	  eða	   af	   foreldri	   sem	  

býr	  hjá	  giftu	  barni	   sínu.	  Elsti	   sonur	   fjölskyldunnar	  erfði	   eignir	  hennar	  og	  ábyrgð	  og	  

hann	   var	   gerður	   ábyrgur	   fyrir	   sæmd	   hennar.	   Fjölskyldan	   var	   sjálfstæð	   eining	   sem	  

kallaðist	   ie	  og	  einstaklingarnir	  þjónuðu	  henni.	  Aðrir	   synir	   fjölskyldunnar	  voru	  höfuð	  

sinna	   eigin	   fjölskyldna	   sem	   tilheyrðu	   þó	   ie.	   Stúlkur	   yfirgáfu	   sínar	   fjölskyldur	   til	   að	  

þjóna	   fjölskyldum	   eiginmanna	   sinna.	   Pör	   fengu	   ekki	   að	   gifta	   sig	   af	   ást	   heldur	   var	  

hjónaband	  samningur	  milli	  fjölskyldna	  (Martin	  og	  Culter	  1983).	  Skólarnir	  lögðu	  sitt	  af	  

mörkum	  til	  að	  viðhalda	  þessu	  fjölskyldukerfi.	  Börn	  voru	  látin	  læra	  vísur	  og	  sálma	  sem	  

dásömuðu	  fjölskylduna	  og	  voru	  alin	  upp	  í	  ættrækni	  (Hendry,	  2013).	  	  

	   Þessi	   fjölskyldugerð	   var	   algengust	   í	   Japan	   þangað	   til	   í	   kringum	   1920.	   Í	   dag	  

hefur	  hið	  hefðbundna	  fjölskylduform	  vikið	  fyrir	  vestrænu	  kjarnafjölskyldunni	  og	  fleiri	  

og	   fleiri	   japanskar	   fjölskyldur	   samanstanda	   af	   hjónum	  og	   börnum	  þeirra.	   Einnig	   er	  

mun	   algengara	   að	   Japanir	   kjósi	   að	   vera	   einhleypir	   (Martin	   og	   Culter,	   1983,).	  

Fjölskyldugerð	   og	   skyldleikakerfi	   Japana	   var	   það	   sem	   einkenndi	   þá,	   en	   nú	   er	  

japanskur	   veruleiki	   annar	   (Sugimoto,	   2010).	   Helsta	   breytingin	   á	   hinni	   hefðbundnu	  

fjölskyldugerð	   varð	   þegar	   borgaraleg	   lög	   voru	   sett	   á	   árið	   1947.	   Þá	   urðu	   allir	   jafnir	  

fyrir	   lögunum	  og	  hinar	   ríkjandi	   fjölskyldur	  voru	  ekki	   lengur	  við	  stjórnvölinn.	  Stúlkur	  

urðu	   jafnar	   drengjum	   og	   ungmenni	   þurftu	   ekki	   lengur	   að	   ganga	   í	   hjónabönd	   sem	  

skipulögð	  voru	  af	   fjölskydunni.	  Öll	  börn	  hjóna	  voru	  gerð	   jöfn	  um	  arf	   fjölskyldunnar	  

svo	  að	  sjálfgefinn	  erfðarréttur	  elsta	  sonarins	  var	  ekki	  lengur	  til	  staðar.	  

	   Samfélag	   Japana	  hefur	   verið	   lagskipt	   í	  margar	  aldir	  og	  einni	   starfstétt	  hefur	  

verið	   hampað	   umfram	   aðrar	   (Hendry,	   2013).	   Enn	   eimir	   eftir	   af	   því	   að	   börn	   erfi	  

starfstétt	   foreldra	   sinna.	   Ef	  móðir	   hefur	   verið	   fræg	   sjónvarpsþáttakona	   eru	  miklar	  

líkur	  á	  því	  að	  sonur	  hennar	  erfi	  svipað	  hlutverk	  og	  svo	  má	  lengi	  telja	  (Hendry,	  2013	  

og	  Sugimoto,	  2010).	  	  

	   Stöðugt	   fleiri	   námsmenn	  hverfa	   frá	   hóphyggju	   til	   einstaklingshyggju	   og	   það	  

sama	   má	   segja	   um	   hinn	   almenna	   verkamann.	   Tilhugsunin	   um	   umbunina	   eftir	  

afrakstur	   vinnu	   sinnar	   fær	   hann	   til	   að	   hugsa	   um	   hag	   sinn	   og	   sinnar	   fjölskyldu.	  

Sundrun	   fjölskyldu-‐	   og	   skyldleikakerfisins	   og	   hin	   mikla	   sundrung	   nærumhverfisins	  

hefur	   það	   í	   för	   með	   sér	   að	   hugsun	   einstaklingsins	   verður	   sjálfstæðari	   og	  

einstaklingsmiðaðri	  og	  skorar	  þannig	  á	  hólm	  hin	  hefðbundnu	  gildi	  Japana	  (Sugimoto,	  

2010).	  

	   Álit	   og	   viðhorf	   Bandaríkjamanna	   á	   japanskri	   menningu	   hefur	   verið	  

margbreytilegt	  og	  gjarnan	  skipst	  á	  að	  vera	  jákvæð	  eða	  neikvæð,	  að	  því	  er	  fram	  kemur	  

í	   skrifum	   Sugimoto	   (2010).	   Í	   kringum	   1960	   töldu	   Bandaríkjamenn	   Japana	   vera	   of	  

hópstefnubundna	  og	  að	  samfélagið	  væri	  of	   lárétt	  og	  hægt	  væri	  með	  auðveldu	  móti	  

að	   hoppa	   yfir	   stétt	   eða	   fara	   framhjá	   henni.	   Þar	   af	   leiðandi	   töldu	   Bandaríkjamenn	  

Japana	   vera	   kommúnista.	   Árið	   1970	   tók	   hins	   vegar	   við	   allt	   annað	   viðhorf	   við	   til	  

Japana.	   Þeir	   þóttu	   bera	   af	   í	   stjórnun	   og	   menntun	   og	   Bandaríkjamenn	   dásömuðu	  

árangur	   þeirra	   á	   því	   sviði	   og	   kepptust	   við	   að	   innleiða	   aðferðir	   þeirra	   í	   eigin	  

menntakerfi	   og	   fyrirtæki.	   Undanfarin	   ár	   hafa	   skrif	   mannfræðinga	   verið	   á	   sömu	  

nótum:	  Japanir	  hafa	  ýmist	  verið	  dásamaðir	  eða	  gagnrýndir,	  þótt	  sjálfir	  vilji	  þeir	  meina	  

að	  ekki	  hafi	  mikið	  breyst	  í	  skapgerð	  þeirra	  síðustu	  fimm	  áratugina.	  Japanir	  sjá	  sjálfa	  

sig	  sem	  kurteisa,	  þolinmóða	  og	  iðna	  en	  einnig	  sem	  ófrjóa	  og	  daufa	  (Sugimto,	  2010).	  

	   Hér	  er	  aðeins	  stiklað	  á	  stóru	  og	  gerð	   japansks	  samfélags	  einfaldað.	  Þar	  sem	  	  

Japan	   hefur	   verið	   skoðað	   og	   samfélagsgerð	   þess	   verður	   litið	   til	   Bandaríkjanna	   og	  

samfélagið	  skoðað	  með	  svipuðum	  hætti.	  

	  

2.2.	  Bandarískt	  samfélag	  og	  bandarísk	  menning	  

Margir	   myndu	   sjá	   fyrir	   sér	   hinn	   hefðbundna	   Bandaríkjamann	   sem	   hvítan	  

gagnkynheigðan	   karlmann	   sem	   hefur	   fána	   Bandaríkjanna	   í	   hávegum	   og	   sterka	  

svæðisbundna	   samsömun	   (e.	   indentity)	   Þetta	   er	   hin	   ríkjandi	   staðalímynd	   um	  

Bandaríkjamenn	   og	   er	   hún	   rótgróin	   en	   greinilega	   háð	   mörgum	   takmörkunum.	  

(Campbell	  og	  Kean,	  2005).	   En	   líkt	  og	  með	   japanska	   samfélagsgerð	  er	  ekki	  hægt	  að	  

alhæfa	  um	  einhverja	   eina	   sanna	  bandaríska	   samfélagsgerð.	  Bandarískt	   samfélag	   er	  

mjög	   fjölþjóðlegt	   og	   þar	   mætast	   hinir	   ýmsu	   menningaheimar	   og	   trúarbrögð.	   Ekki	  

verður	  farið	  út	  í	  svo	  flóknar	  skilgreiningar	  hér	  heldur	  er	  miðast	  við	  að	  lýsa	  samfélagi	  

millistéttar	   Bandaríkjamanna	   af	   evrópskum	   uppruna	   (e.	   Euro-‐American)	   eða	   hvítra	  

Bandaríkjamanna	   (e.	   Caucasian	   American).	   Þessi	   hópur	   Bandaríkjamanna	   hefur	  

sterkari	  tilhneigingu	  til	  einstaklingshyggju	  heldur	  en	  t.d.	  Bandaríkjamenn	  ættaðir	  frá	  

Rómönsku	  Ameríku	  (e.	   latino-‐American)	  og	  Bandaríkjamenn	  af	  asískum	  uppruna	  (e.	  

Asian-‐	  American)	  (Tamis-‐LeMonda,	  Way,	  Hughes	  o.fl.	  2007).	  

	   Ímynd	  manna	  á	  Bandaríkjunum	  hefur	  verið	  sú	  að	  þeir	  sem	  þangað	  fluttu	  hafi	  

verið	   að	   flýja	   óréttlæti	   í	   heimalandinu	   til	   að	   sækjast	   eftir	   nýjum	   tækifærum.	   Þrátt	  

fyrir	   þá	   staðreynd	  að	   í	   landinu	   voru	   fyrir	   Indjánar	   gat	   í	   raun	  hver	   sem	  er	   tekið	   sér	  

land	  og	  reist	  sér	  þar	  heimli	  án	  afskipta	  annarra	  eða	  afskipta	  stjórnvalda	  (Campbell	  og	  

Kean,	  2005).	  

	   Bandaríska	   fjölskyldan	  eru	  kjarnafjölskylda	  sem	  samanstendur	  af	  hjónum	  og	  

börnum	   þeirra.	   Það	   var	   upp	   úr	   árinu	   1950	   eða	   eftir	   seinni	   heimstyrjöldina	   sem	  

bandaríska	   ríkið	   kom	   af	   stað	   miklum	   áróðri	   um	   hina	   fullkomnu	   fjölskyldu.	  

Glansmyndir	  í	  sjónvarpi	  og	  auglýsingum	  sýndu	  hjón	  sem	  áttu	  börn,	  einbýlishús	  og	  bíl	  

og	   auðvitað	   var	   ekki	   verra	   ef	   hundur	   fylgdi	   með.	   Eiginmaðurinn	   vann	   úti	   og	  

eiginkonan	  var	  heima	  með	  börnin	  og	  sá	  um	  heimilið.	  Markmiðið	  með	  þessum	  áróðri	  

var	   sú	   að	   koma	   konum	   aftur	   inn	   á	   heimilin	   og	   út	   af	   vinnumarkaðinum	   til	   þess	   að	  

rýma	   fyrir	   þeim	   karlmönnum	   sem	   voru	   komnir	   heim	   eftir	   stríðið	   (Newman	   og	  

Grauerholz,	  2002).	  

	   Bandaríkjamenn	   hafa	   staðið	   í	   þeirri	   trú	   að	   sjálfstæði	   og	   hinn	   ameríski	  

draumur	  sé	  það	  mikilvægasta	  fyrir	  manneskjuna.	  Ameríski	  draumurinn	  er	  hugmynd	  

um	  að	  sjálfstæði	  og	  dugnaður	  sé	  það	  sem	  leiði	  menn	  til	  velgengni	  og	  hamingju.	  En	  

markmið	  allra	  þjóða	  er	  að	  koma	  upp	  kynslóð	  sem	  tekur	  við	  samfélaginu	  af	  þeim	  sem	  

eldri	   eru.	   Spurningin	  er	  bara	  hvað	   sú	  kynslóð	  hefur	  að	   leiðarljósi	  og	  hvaða	  gildi	  og	  

viðmið	   eru	   höfð	   í	   fyrirrúmi.	   Hér	   á	   eftir	   verður	   gerður	   samanburður	   á	  

uppeldisáherslum	  í	  Bandaríkjunum	  og	  Japan	  og	  skoðað	  hvort	  mikill	  munur	  sé	  á	  þeim	  

helstu	  atriðum	  sem	  foreldrar	  leggja	  til	  grundvallar	  í	  uppeldi	  barna	  sinna	  (Newman	  og	  

Grauerholz,	  2002).	  	  

	  

2.3.	  	  Samanburður;	  Bandaríkin	  og	  Japan	  

Með	  því	  að	  bera	  saman	  Bandaríkin	  og	  Japan	  er	  markmiðið	  að	  skoða	  hvað	  er	   líkt	  og	  

hvað	  er	  ólíkt	  með	  þessum	  tveimur	  löndum.	  Í	  umræðunni	  hér	  að	  framan	  hefur	  komið	  

fram	  að	  í	  Japan	  sé	  hóphyggjan	  á	  undanhaldi	  og	  stefni	  í	  átt	  að	  einstaklingshyggju.	  Með	  

því	   að	   rýna	  betur	   í	   það	  hvaða	  áherslur	   foreldrar	   frá	   löndunum	   tveimur	  hafa	  þegar	  

kemur	  að	  uppeldi	  barna	  má	  betur	  koma	  auga	  á	  það	  hvort	  löndin	  séu	  í	  raun	  að	  nálgast	  

hvort	  annað	  eða	  hvort	   foreldrar	  hafi	  misjafnar	  væntingar	   til	  barna	  sinna,	   séð	   í	   ljósi	  

samfélagsgerðarinnar.	  

	   	  Rothbaum,	  Pott,	  Azuma	  o.fl.	  (2000),	  benda	  á	  að	  hingað	  til	  hafi	  rannsóknir	  á	  

þroskaskeiðum	  barna	  veitt	  okkur	   takmarkaðar	  upplýsingar	  um	  samhengi	  þess	  hvað	  

kemur	   á	   undan	   og	   á	   eftir	   hverju	   skeiði	   fyrir	   sig.	   Piaget	   greindi	   þroskaskeið	   sem	  

ákveðinn	   tíma	   sem	   börn	   dveldu	   á	   áður	   en	   að	   þau	   næðu	   þroska	   á	   næsta	   stig	   fyrir	  

ofan.	  Sem	  dæmi	  má	  taka	  að	  ungabarn	  fylgist	  með	  umhverfinu	  og	  hlustar	  og	  á	  næsta	  

þroskaskeiði	  lærir	  það	  að	  tala	  (Lightfoot,	  C.,	  Cole,	  M.	  og	  Cole,	  S.R.,	  2009).	  Rothbaum,	  

Pott,	  Azuma	  o.fl.	  (2000)	  vilja	  meina	  að	  börn	  skilji	  heiminn	  í	  samhengi	  við	  það	  að	  vera	  

meðlimur	   í	  ákveðnu	  samfélagi	  á	  ákveðnum	  tíma	  og	  að	  þau	  móti	  væntingar	  sínar	  til	  

framtíðarinnar	   út	   frá	   því.	   Það	   að	   rannska	   hvert	   þroskastig	   fyrir	   sig	   sem	   sjálfstæða	  

einingu	  er	  eins	  og	  að	  skoða	  hegðun	  barna	  úr	  samhengi	  við	  umhverfi	  þeirra.	  Þau	  líkja	  

þessu	   tvennu	   saman	   til	   þess	   að	   benda	   á	   að	   menningarmismunur,	   eins	   og	   t.d.	  

einstaklings-‐	  og	  hóphyggja,	  hafi	  áhrif	  á	  það	  hvernig	  börn	  sjá	  heiminn.	  Þrátt	   fyrir	  að	  

við	  göngum	  öll	  í	  gegnum	  ákveðin	  þroskaskeið	  er	  munur	  á	  því	  hvernig	  við	  bregðumst	  

við	   mismunandi	   aðstæðum	   og	   lítum	   á	   heiminn	   og	   má	   oft	   tengja	   þetta	   við	   það	  

hvernig	  við	  vorum	  sjálf	  alin	  upp.	  

	   Innflytjendur	   í	   Bandaríkjunum	   sem	  koma	   frá	   hóphyggjusamfélögum	  eins	   og	  

t.d.	  í	  Austur-‐Asíu	  hafa	  lýst	  áhyggjum	  sínum	  af	  því	  hvaða	  afleiðingar	  það	  gæti	  haft	  ef	  

börn	   þeirra	   myndu	   alast	   upp	   í	   Bandaríkjunum.	   Afleiðingarnar	   gætu	   verið	   þær	   að	  

börnum	   þeirra	   þættu	   þau	   ekki	   skyldug	   til	   að	   annast	   foreldra	   sína	   í	   ellinni,	   sem	   er	  

hefðin	   í	   hóphyggju	   samfélögum	   (Tamis-‐LeMonda,	   Way,	   Hughes	   o.fl.	   2007).	   Þeir	  

áttuðu	   sig	   samt	   sem	   áður	   á	   kostunum	   við	   það	   að	   alast	   upp	   í	   samfélagi	   sem	   lagði	  

áherslu	  á	  sjálfstæði	  og	  sérhagsmuni,	  að	  það	  gæfi	  börnum	  þeirra	  forskot	  á	  velgengni	  

og	   frama	   (Tamis-‐LeMonda,	   Way,	   Hughes	   o.fl.	   2007).	   Bæði	   Bandaríkjamenn	   af	  

evrópskum	  uppruna	  og	  innflytjendur	  voru	  sammála	  um	  það	  að	  sterk	  tilfinningatengsl	  

hlaði	  undir	  að	  börn	  þeirra	  verði	   sjálfstæð.	  Bandarísk	  móðir	   segir	   frá	  því	   í	   rannsókn	  

Tamis-‐LeMonda,	   Way,	   Hughes	   o.fl.	   (2007)	   að	   tilfinningar	   eins	   og	   samkennd,	  

umburðarlyndi	   og	   gjafmildi	   gæti	   eflt	   sjálfstæði	   dóttur	   sinnar	   og	   styrki	   sjálfstraust	  

hennar.	   Foreldrar	   frá	   Austur-‐Asíu	   áttu	   það	   til	   að	   líta	   svo	   á	   að	   vinir	   og	   félagslíf	  

barnanna	  hefði	  truflandi	  áhrif	  á	  námsárangur	  þeirra.	  Þeir	  litu	  svo	  á	  að	  vinirnir	  hefðu	  

þau	   áhrif	   að	   barnið	   einbeitti	   sér	   ekki	   nógu	   mikið	   að	   skólanum	   og	   heimalærdómi	  

(Tamis-‐LeMonda,	  Way,	  Hughes	  o.fl.	  2007).	  Þarna	  er	  komin	  ákveðinn	  viðsnúningur	   í	  

viðhorfum	   foreldranna.	   Bandarískir	   foreldrar	   vildu	   meina	   að	   tengsl	   við	   aðra	   gætu	  

styrkt	   stöðu	   barna	   þeirra	   á	   einhvern	   hátt	   til	   velgengni	   og	   frama	   og	   foreldrar	   frá	  

Austur-‐Asíu	  vildu	  meina	  að	  vinahópurinn	  hefði	   truflandi	  áhrif	  á	  velgengni	  og	   frama	  

barnanna.	  

	   Áherslan	   á	   að	   falla	   í	   hópinn	   og	   sinna	   öðrum,	   sem	   eru	   ríkjandi	   í	   mörgum	  

Asíulöndumn	  er	  andstæð	  því	  sem	  við	  sjáum	  víða	  í	  Evrópu	  og	  Bandaríkunum	  þar	  sem	  

mikið	   er	   lagt	   upp	   úr	   hæfileikum	   einstaklingsins	   og	   sjálfstæði	   hans	   (Markus	   og	  

Kitayama,	  1991).	  Það	  er	  áhugavert	  í	  þessu	  samhengi	  að	  í	  rannsókn	  Kitayama,	  Snibbe,	  

Marku	   og	   Suzuki	   (2004)	   er	   sýnt	   fram	   á	   ákveðið	   hugrænt	   misræmi	   meðal	  

Bandaríkjamanna	   og	   Japana	   þegar	   kemur	   að	   því	   að	   réttlæta	   ákvarðanatöku	   sem	  

snerti	  viðmið	  um	  sjálfið	  sem	  töldust	  vera	  menningarlega	  viðurkennd.	  	  

	   Japanskar	  mæður	  skapa	  tengsl	  við	  ungabörn	  sín	  sem	  Rothbaum,	  Pott,	  Azuma	  

o.fl.	   (2000)	   nefna	   gagnkvæmt	   jafnvægi	   (e.	   symbiotic	   harmony).	   Samhagsmunarlegt	  

samband	   er	   það	   kallað	   þegar	   tilhneigingin	   til	   tengsla	   einkennist	   af	   því	   að	  

einstaklingurinn	   beini	   sjálfinu	   að	   því	   að	   mæta	   þörfum	   annarra	   (Rothbaum,	   Pott,	  

Azuma	  o.fl.	  2000).	  Gagnkvæmt	  jafnvægissamband	  er	  einkennandi	  fyrir	  Japan	  og	  má	  

útskýra	  það	  á	  þann	  veg	  að	  barnið	  er	  algerlega	  háð	  móður	  sinni.	  Barn	  og	  móðir	  eru	  

eitt	   og	   sinnir	   móðirin	   þörfum	   barnsins	   áður	   en	   barnið	   biður	   um	   það	   sem	   það	  

þarfnast.	  

	   Á	   hinn	   boginn	  má	   nefna	   skapandi	   togstreitu	   (e.	   generative	   tension)	   sem	   er	  

samband	  sem	  lýsir	  sér	  á	  þann	  hátt	  að	  togstreita	  ríkir	  á	  milli	  þess	  að	  umönnunaraðili	  

og	  barn	  þrái	  nánd	  hvors	  annars	  og	  þess	  að	  barnið	  þráir	  aðskilnað	  frá	  honum.	  Einnig	  

að	   barnið	   vilji	   kanna	   umhverfið	   á	   eigin	   forsendum	   (Rothbaum,	   Pott,	   Azuma	   o.fl.	  

2000).	   Bandarískar	  mæður	   ala	   börn	   sín	   upp	   í	   nánd	   og	   öryggi	   en	   gefa	   þeim	   einnig	  

tækifæri	   á	   því	   að	   skoða	   umhverfið	   upp	   á	   eigin	   spýtur.	   Þær	   vilja	   að	   börn	   sín	   séu	  

sjálfstæð.	  Rothbaum,	  Pott,	  Azuma	  o.fl.	  (2000)	  taka	  það	  fram	  eins	  og	  kom	  fram	  í	  grein	  

Tamis-‐LeMonda,	  Way,	  Hughes	  o.fl.	  (2007)	  að	  þrátt	  fyrir	  að	  önnur	  sambandsgerðin	  sé	  

ráðandi	   innan	   einstaklings-‐	   og	   hóphyggjusamfélaga	   sækist	   foreldrar	   eftir	   báðum	  

gerðum	   sambanda,	   aðeins	   í	   mismiklum	   mæli,	   þ.e.a.s.	   með	   því	   að	   blanda	   saman	  

sjálfstæði	  og	  víxltengslum.	  

	   Gerð	  er	  krafa	  um	  það	  að	  Japanir	  viti	  hvað	  vinir	  þeirra	  vilja.	  Þeir	  eiga	  að	  geta	  

sinnt	  þörfum	  þeirra	  án	  þess	  að	  spyrja	  þá	  sérstaklega	  hvað	  þeir	  vilja.	  Bandaríkjamenn	  

gefa	  vinum	  sínum	  valið	  um	  það	  hvað	  þeir	  vilja.	   Japanir	  eiga	  að	   lesa	  hugsanir	  þeirra	  

sem	  eru	  þeim	  nákomnir.	  Ef	  Japani	  fær	  vin	  sinn	  í	  hádegismat	  á	  hann	  að	  vita	  hver	  sé	  

uppáhaldsmaturinn	   hans	   og	   hvað	   hann	   vill	   drekka.	   Vinurinn	   biður	   heldur	   ekki	   um	  

neitt	  því	  það	  ríkir	  þegjandi	  samkomulag	  um	  að	  aðilinn	  sem	  býður	   í	  mat	  eigi	  að	  vita	  

hvað	  hinn	   vill.	   Bandaríkjamaður	  myndi	   líklegast	  byrja	   á	  því	   að	   spyrja	   vin	   sinn	  hvað	  

hann	  vildi	  helst	  borða	  áður	  en	  eldamennskan	  færi	  fram.	  Hann	  hefði	  líklegast	  val	  um	  

nokkra	  drykki	  og	   svo	   framvegis.	  Það	  er	   talin	  kurteisi	   að	  vinurinn	   fái	   að	  velja	   sjálfur	  

hvað	  hann	  vilji	  helst	  (Markus	  og	  Kitayama,	  1991).	  	  

	   Japanir	  hræðast	  það	  mest	  að	  ná	  ekki	  að	  tilheyra	  nærhópnum.	  Mistökin	  við	  að	  

ná	  ekki	   að	  verða	  meðlimur	   í	  honum	  er	  eitthvað	   sem	  þeir	   vilja	  ekki	  upplifa.	  Aftur	  á	  

móti	  skjálfa	  Bandaríkjamenn	  á	  beinunum	  við	  tilhugsunina	  um	  að	  ná	  ekki	  að	  aðgreina	  

sig	   frá	   hópnum	   (Markus	   og	   Kitayama,	   1991).	   Japanir	   hafa	   meiri	   innri	   stjórn	   en	  

Bandaríkjamenn	   sem	   þýðir	   að	   þeir	   stjórna	   betur	   löngunum,	   markmiðum	   og	  

tilfinningum	  sínum.	  Bandaríkjamenn	  reyna	  að	  stjórna	  ytri	  þáttum	  sínum,	  s.s.	  hegðun	  

og	  samfélagslegum	  aðstæðum.	  Þótt	   Japanir	  séu	  óeigingjarnir	  á	  að	  hjálpa	  öðrum	  að	  

ná	   markmiðum	   sínum	   er	   það	   ekki	   gert	   algjörlega	   skilyrðislaust,	   heldur	   er	   reiknað	  

með	  því	   að	   slíkt	  hið	   sama	   sé	   gert	   á	  móti.	   Japanir	   eru	  mun	  viðkvæmari	   fyrir	   því	   að	  

vera	   sviknir	   um	   slíka	   hjálp,	   ef	   þeir	   hafa	   lagt	   hana	   til	   sjálfir,	   en	   Bandaríkjamenn	  

(Markus	  og	  Kitayama,	  1991).	  

	   Eiginleiki	  Japan	  að	  sinna	  þörfum	  annarra	  án	  þess	  að	  mótaðilinn	  þurfi	  að	  tjá	  sig	  

um	   hvað	   hann	   vanhagar	   kemur	   líklegast	   frá	   umönnun	   móður	   (Rothbaum,	   Pott,	  

Azuma	   o.fl.	   2000).	   Eins	   og	   fram	   hefur	   komið	   renna	  móðir	   og	   ungabarn	   saman	   og	  

þörfum	  barnsins	  er	  mætt	  áður	  en	  það	  biður	  um	  eitthvað.	  Skilaboðin	  sem	  barnið	  fær	  

er	   að	   það	   og	   móðir	   þess	   séu	   eitt.	   Svo	   náið	   samband	   móður	   og	   barns	   er	   talið	  

óheilbrigt	  í	  Bandaríkjunum	  (Rothbaum,	  Pott,	  Azuma	  o.fl.	  2000).	  Þar	  er	  litið	  á	  ungbarn	  

sem	  sjálfstæðan	  einstakling	  frá	  fæðingu.	  Umönnun	  bandarískra	  mæðra	  gengur	  út	  á	  

að	  mæta	  þörfum	  barna	   sinna	  um	  nálægð	  en	   samtímis	   er	   lögð	   áhersla	   á	   að	  barnið	  

rannsaki	   umhverfið	   sitt	   og	   skilji	   sig	   frá	   móður	   sinni	   (Rothbaum,	   Pott,	   Azuma	   o.fl.	  

2000).	  	  

	   Markus	  og	  Kitayama	  (1991)	  benda	  á	  í	  grein	  sinni	  að	  þegar	  japanskar	  mæður	  

sýndu	  ungabörnum	  sínum	  reiðilegan	  svip	  og	  töluðu	  við	  þau	  með	  hastri	   röddu	  urðu	  

þau	  mjög	   hrædd	   og	   óróleg.	   Þetta	   var	   öfugt	   við	   þau	   viðbrögð	   sem	   bandarísk	   börn	  

sýndu.	  Þau	  kipptu	  sér	  ekkert	  sérstaklega	  upp	  við	  reiðilegan	  svip	  móður	  sinnar	  né	  við	  

hasta	  rödd	  hennar.	  Rothbaum,	  Pott,	  Azuma	  o.fl.	  (2000)	  benda	  á	  að	  mæður	  frá	  Japan	  

og	  Bandaríkjunum	  tali	  ekki	  eins	  til	  barna	  sinna.	  Japanskar	  mæður	  nota	  orð	  sem	  lýsa	  

tilfinningum,	  þær	  nota	  barnalegra	  mál	  og	  hugga	  börnin	  meira.	  Bandarískar	  mæður	  

nota	  meiri	   orðaforða	   sem	   inniheldur	   upplýsingar	   til	   að	   undirbúa	   ungabarnið	   undir	  

það	  að	  vera	  sjálfstætt	  og	  aðskilja	  sig	  frá	  móður	  sinni.	  Japönsk	  börn	  sýna	  einnig	  mun	  

meiri	   kvíða	   og	   stress	   þegar	   þau	   eru	   aðskilin	   frá	  mæðrum	   sínum	   (Rothbaum,	   Pott,	  

Azuma	   o.fl.	   2000).	   Japanskar	   mæður	   kenna	   einnig	   börnum	   sínum	   að	   hræðast	  

einmanaleikann	   á	  meðan	   bandarískar	  mæður	   vilja	   að	   börn	   sín	   ráði	   vel	   við	   það	   að	  

vera	  ein.	  (Markus	  og	  Kitayama,	  1991).	  

	   Japanskir	   foreldrar	   styrkja	   samband	   sitt	   við	   börnin	   sín	   og	   hafa	   þau	   mun	  

lengur	  hjá	  sér	  en	  bandarískir	  foreldrar.	  Í	  Japan	  er	  ekkert	  athugavert	  við	  það	  að	  börn	  

sofi	   upp	   í	   rúmi	  hjá	   foreldrum	   sínum	  og	   að	  það	  baði	   sig	  með	  þeim	   fram	  eftir	   aldri.	  

Bandarískir	  foreldrar	  gefa	  ekki	  leyfi	  fyrir	  slíkri	  hegðun	  fram	  eftir	  aldri	  og	  hvetja	  börn	  

sín	   frekar	   til	   að	   vera	   ein.	   Japanskar	  mæður	   hafa	   börn	   sín	  mun	   lengur	   á	   brjósti	   en	  

bandarískar	  mæður	  og	  skapa	  þannig	  nánari	  tengsl	  við	  þau	  (Rothbaum,	  Pott,	  Azuma	  

o.fl.	  2000	  og	  Nishimura,	  1998).	  

	   Japanskir	  foreldrar	  höfða	  meira	  til	  samvisku	  barna	  sinna	  þegar	  kemur	  að	  því	  

að	   aga	  þau.	   Japönsk	  börn	  eru	  ekki	   hvött	   áfram	  að	   sama	  marki	   og	  þau	  bandarísku,	  

japönsk	   börn	   eru	   einnig	   ólíklegri	   til	   að	   elta	   uppi	   persónuleg	   markmið.	   Japanskir	  

foreldrar	   trúa	   því	   að	   börn	   vaxi	   upp	   úr	   óþægð	   eða	   óhlýðni,	   þeir	   hvetja	   þau	   til	  

samvinnu	   með	   því	   að	   nota	   valdbeitingu	   og	   sálfræðilega	   stjórn	   (Rothbaum,	   Pott,	  

Azuma	  o.fl.	  2000).	  

	   Bandarískir	   foreldrar	  eru	  aftur	  á	  móti	  ánægðir	  með	  það	  að	  börn	  þeirra	   sýni	  

ákveðinn	  mótþróa	  og	  óþægð	  og	  líta	  svo	  á	  að	  það	  sé	  hluti	  af	  þroska	  barnisins	  að	  sýna	  

sjálfstæði.	   Eiginleiki	   barns	   til	   að	   geta	   rökrætt	   við	   foreldri	   sitt	   er	   talinn	   tengjast	  

samskiptahæfni.	  	  

	   Flestir	   japanskir	   foreldrar	   hafa	   ekki	   mikla	   reynslu	   af	   börnum	   áður	   en	   þeir	  

eignast	  þau	  sjálfir.	  Þar	  sem	  stórfjölskylduformið	  er	  á	  undanhaldi	  alast	  flestir	  Japanir	  

upp	  í	  kjarnafjölskyldum	  og	  eiga	  ekki	  mörg	  systkini	  (Mori,	  Liu,	  Otsuki	  og	  o.fl.,	  2011	  og	  

Nishimura,	  1998).	  Þar	  sem	  japanskir	  foreldrar	  hafa	  ekki	  eins	  mikla	  hjálp	  og	  áður,	  þar	  

sem	   amman	   eða	   mamman	   kenndi	   hinni	   ungu	   móður	   að	   annast	   og	   hugsa	   um	  

ungabarn,	   er	  mun	   algengara	   að	   japanskar	  mæður	   finni	   til	  mikillar	   streitu	   og	   kvíða	  

þegar	  von	  er	  á	  frumburðinum	  (Mori,	  Liu,	  Otsuki	  og	  o.fl.,	  2011).	  Það	  má	  því	  gera	  ráð	  

fyrir	   því	   sama	   hjá	   bandarískum	   mæðrum	   þar	   sem	   langt	   er	   um	   liðið	   síðan	  

stórfjölskyldugerðin	  var	  algeng	   í	  Bandaríkjunum.	  Markaðurinn	   í	  dag	  gefur	  mæðrum	  

kost	   á	   að	   læra	   móðurhlutverkið	   í	   gegnum	   tímarit	   og	   bækur	   sem	   getur	   gefið	  

misvísandi	   skilaboð	   til	   foreldra	   um	   það	   hvað	   börn	   þeirra	   þurfa	   í	   raun	   og	   veru	  

(Nishimura,	  1998).	  Fyrirtæki	  markaðssetja	  margvísleg	  tól	  og	  tæki	  sem	  ungir	  foreldrar	  

reiða	  sig	  á	  sem	  töfralausnir	  í	  umönnun	  og	  uppeldi	  barns	  (Nishimura,	  1998).	  

	   Kynjaskipting	  uppeldis	  er	  mjög	  mikil	   í	   japönsku	  samfélagi	  og	  er	  það	  aðallega	  

móðirin	  sem	  sér	  um	  það.	  Móðirin	  er	  yfirleitt	  heimavinnandi	  og	  sér	  þar	  af	  leiðandi	  um	  

barnið/börnin	   og	   heimilið.	   Faðirinn	   er	   útivinnandi	   og	   sér	   um	   tekjuöflun	   heimilisins	  

(Nishimura,	   1998,	   Rothbaum,	   Pott,	   Azuma	   o.fl.	   2000	   og	  Mori,	   Liu,	   Otsuki	   og	   o.fl.,	  

2011).	  Japanir	  sækja	  ekki	  mikla	  utanaðkomandi	  hjálp	  við	  uppeldi	  barna	  sinna,	  þ.e.a.s.	  

styðjast	   ekki	   við	   úrræði	   sem	   ríkið	   útvegar,	   eins	   og	   t.d.	   dagvistun	   eða	   leikskóla.	   Ef	  

japanskir	   foreldrar	   þurfa	   hjálp	   með	   börnin	   sín	   fá	   þau	   hana	   yfirleitt	   frá	   foreldrum	  

sínum	   eða	   einhverjum	   öðrum	   nátengdum	   fjölskyldunni	   (Mori,	   Liu,	   Otsuki	   og	   o.fl.,	  

2011).	  	  

	   Eftir	   að	  hafa	   rakið	  helsta	  muninn	  á	  uppeldi	  og	  uppeldisáherslum	   í	   Japan	  og	  

Bandaríkjunum	   leikur	   mér	   forvitni	   á	   að	   vita	   hvernig	   þetta	   endurspeglast	   í	  

menntakerfi	   landanna.	   Er	   uppeldi	   foreldra	   undirbúningur	   fyrir	   skólakerfið	   eða	   eru	  

aðrar	   væntingar	   gerðar	   til	   þeirra	   innan	  þess?	  Menntakerfið	   verður	   einnig	   skoðað	   í	  

ljósi	   þess	   að	   Bandaríkin	   eru	   talin	   einstaklingshyggjusamfélag	   en	   Japan	  

hóphyggjusamfélag.	  	   	  	  

3.	  Menntakerfi	  Japan	  	  

Skólaárið	  í	  Japan	  er	  byggt	  upp	  á	  þann	  veg	  að	  það	  er	  skóli	  5	  daga	  vikunnar,	  210	  daga	  

ársins.	  Sumarfríið	  er	  40	  dagar	  og	  svo	  eru	  tveggja	  vikna	  vetrar-‐	  og	  vorfrí.	  Árið	  2002-‐

2003	   vildi	   mikill	   meirihluti	   einkaskóla	   á	   unglingastigi	   (12-‐15	   ára)	   og	   framhaldsstigi	  

(15-‐18	  ára)	  að	   leyft	  yrði	  að	  kenna	  á	   laugardögum	  og	  gekk	  það	  eftir.	  Þar	  af	   leiðandi	  

gátu	  hinir	  ríkisreknu	  skólar	  ekki	  verið	  eftirbátur	  þeirra	  einkareknu	  og	  er	  nú	  kennsla	  í	  

stórum	   hluta	   þeirra	   á	   laugardögum	   (Ishikida,	   2005).	   Samkvæmt	  

menntamálaráðuneyti	   Japan	   (Ministry	   og	   education,	   culture,	   sports,	   science	   and	  

tecnology	  –Japan	  [MEXT],	  e.d.)	  skiptist	  grunnnám	  barna	  í	  leikskóla	  (Yochien)	  3-‐5	  ára,	  

grunnskóla	  (Shogakko)	  6-‐12	  ára,	  unglingastig	  (Chugakko)	  12-‐15	  ára	  og	  framhaldsstig	  

(Koto-‐gakko)	  15-‐18	  ára.	  Þetta	  síðasta	  stig	  er	  ekki	  skyldunám	  heldur	  má	   líkja	  því	  við	  

framhaldskólanám	  hér	  á	  Íslandi.	  Fleiri	  námsleiðir	  eru	  í	  boði	  eftir	  grunnnámið	  en	  bara	  

þessi	  eina	  leið	  í	  framhaldsskóla.	  Boðið	  er	  upp	  á	  ýmis	  konar	  verk-‐	  og	  iðnnám,	  sem	  og	  

tækninám.	  Þeir	  sem	  klára	  framhaldsstigið	  hafa	  tækifæri	  til	  að	  sækja	  um	  háskólanám.	  	  

Árið	  2007	  var	  stofnaður	  skóli	   fyrir	  börn	  með	  ólíkar	  sérþarfir,	  því	  hér	  áður	   fyrr	  voru	  

skólar	   sem	  einungis	   tóku	   inn	  börn	  með	   ákveðna	   fötlun,	   t.d.	   skóli	   fyrir	   blinda,	   skóli	  

fyrir	  heyrnalausa	  og	  svo	   framvegis.	  Skólaskylda	   í	   slíkum	  skólum	  er	  6-‐15	  ára	   (MEXT,	  

e.d.).	  En	  hér	  verður	  aðallega	  rætt	  um	  menntun	  sem	  fellur	  undir	  skólaskylduna	  og	  þar	  

af	  leiðandi	  ekki	  farið	  nánar	  út	  í	  framhaldsnámið	  eftir	  að	  henni	  lýkur.	  

	  

	  

	   	  

Grunnskólamenntun	   (6-‐15	   ára)	   er	   ódýr	   í	   Japan	   og	   eiga	   flestir	   að	   geta	   borgað	   fyrir	  

börnin	   sín	   í	   skóla,	   en	   eins	   og	   annars	   staðar	   í	   heiminum	   er	   einnig	   hægt	   að	   senda	  

börnin	   í	   einkaskóla.	   Þeir	   eru	   mun	   dýrari	   kostur	   og	   eru	   einungis	   á	   færi	   þeirra	  

efnameiri	  í	  landinu.	  Þrátt	  fyrir	  að	  ríkisreknir	  skólar	  séu	  ekki	  kostnaðarsamir	  eru	  alltaf	  

einhverjir	   sem	   ekki	   hafa	   ráð	   á	   því	   að	   senda	   börnin	   sín	   í	   skóla	   og	   veita	   stjórnvöld	  

þessu	   fólki	   styrki	   í	   formi	   skólagagna,	   fæðis	   á	   skólatíma	   og	  með	   því	   að	   greiða	   fyrir	  

vettvangsferðir	  nemendanna	  (Ishikida,	  2005).	  

	   Þessu	   er	   öfugt	   farið	   með	   framhaldsskólanám,	   en	   það	   nám	   er	   mjög	   dýrt.	  

Einhverjir	   möguleikar	   eru	   á	   styrkjum	   en	   yfirleitt	   eru	   það	   foreldrarnir	   sem	   bera	  

kostnaðinn	  af	  framhaldskólanámi	  barna	  sinna	  (Ishikida,	  2005).	  	  

	   Menntamálaráðuneyti	   Japans	   greinir	   frá	   markmiðum	   hvers	   skólastigs	   á	  

heimasíðu	  sinni.	  Þar	  kemur	  fram	  að	  leikskólinn	  eigi	  að	  sjá	  börnum	  fyrir	  undirbúningi	  í	  

Mynd	  1	  

skóla	  og	  að	  hann	  eigi	  að	  þroska	  huga	  og	  líkama	  barna.	  Hlutverk	  grunnstigs	  er	  að	  sjá	  

börnum	  fyrir	  almennri	  menntun	  sem	  hæfir	  andlegum	  og	   líkamlegum	  þroska	  þeirra.	  

Unglingastig	   á	   að	   sjá	   börnum	   fyrir	   framhaldsmenntun	   sem	   byggir	   á	   grunni	  

grunnstigsmenntunar.	   Menntun	   á	   þessu	   stigi	   á	   einnig	   að	   vera	   í	   samræmi	   við	  

andlegan	   og	   líkamlegan	   þroska.	   Markmið	   sérkennsluskóla	   eru	   þau	   sömu	   og	   í	  

almennum	  skólum	  og	  er	  leitast	  eftir	  því	  að	  nemendur	  fái	  menntun	  sem	  er	  við	  hæfi.	  

Sérkennsla	  er	   í	  almennum	  skólum	  en	  þá	  er	  einungis	   sinnt	  börnum	  sem	  teljast	  vera	  

með	  litla	  fötlun	  (MEXT,	  e.d.).	  

	   Þar	  sem	  það	  er	  skólaskylda	  í	  Japan	  eru	  næstum	  öll	  börn	  á	  aldrinum	  6-‐15	  ára	  

skráð	  í	  skóla	  og	  fá	  þau	  fría	  skólabúninga	  frá	  sínum	  skóla.	  Nemendum	  er	  ekki	  raðað	  í	  

bekki	  eftir	  námsgetu	  heldur	  eftir	  aldri	  og	  því	  er	  ekki	  notast	  við	  kerfi	  sem	  býður	  upp	  á	  

hraðferð,	  miðferð	  og	  hægferð	   í	   japönskum	  skólum.	  Ekki	  er	  einblínt	  á	  einstaklinginn	  

og	  er	  kennslan	  þar	  af	  leiðandi	  ekki	  einstaklingsmiðuð	  heldur	  kennir	  kennarinn	  öllum	  

bekknum,	  frekar	  en	  að	  ganga	  á	  milli	  einstaklinga	  og	  hjálpa	  hverjum	  og	  einum.	  Samt	  

sem	  áður	  er	  gert	   ráð	   fyrir	   sérkennslu	   fyrir	  þau	  börn	  sem	   lengra	  eru	  komin	   í	  ensku,	  

raungreinum	  og	  stærðfræði	  í	  námskrá	  frá	  árinu	  2002-‐2003	  (Ishikida,	  2005).	  

	   Samkvæmt	   Ishikida	   (2005)	   voru	   97,3%	   15	   ára	   unglinga	   skráðir	   í	  

framhaldsskóla	  (e.	  high	  school)	  og	  af	  þeim	  var	  aðeins	  2,3%	  brottfall	  (þegar	  nemendur	  

hætta	   í	   framhaldsskóla	  án	  þess	  að	   ljúka	  prófi).	  Af	  sama	  hópi	  halda	  63,5%	  nemenda	  

áfram	  í	  annað	  nám,	  s.s.	  í	  háskóla	  (e.	  college)	  eða	  verknám.	  Æðri	  menntun	  er	  næstum	  

orðin	   skylda	   og	   eru	   krakkar	   hvattir,	   af	   foreldrum	   og	   kennurum,	   til	   þess	   að	   fara	   í	  

framhaldsskóla	   og	   til	   að	   velja	   virta	   skóla.	   Menntun	   foreldra	   og	   barna	   virðist	   þó	  

haldast	  í	  hendur	  og	  menntaðri	  foreldrar	  gera	  meiri	  kröfur	  til	  menntunar	  barna	  sinna	  

og	  ætlast	  til	  þess	  að	  þau	  standi	  sig	  vel	  í	  námi	  (Ishikida,	  2005).	  

	  

3.1.	  Menntakerfi	  Bandaríkjanna	  

Skólaskylda	  er	  í	  Bandaríkjunum	  frá	  5-‐6	  ára	  og	  til	  16-‐18	  ára,	  en	  aldurinn	  fer	  aðallega	  

eftir	   hverju	   fylki	   fyrir	   sig.	   Menntakerfið	   í	   Bandaríkjunum	   er	   byggt	   þannig	   upp	   að	  

fyrsta	   stig	  menntunar	   er	   grunnskólinn	   (e.	   elementary/primary	   school)	   en	   þar	   geta	  

börn	   byrjað	   í	   skóla	   6	   ára	   og	   er	   grunnskólinn	   til	   11	   ára	   aldurs.	   Forskóli	   (e.	  

kindergarten)	  er	  sums	  staðar	  í	  boði	  fyrir	  5	  ára	  börn.	  Leikskólinn	  er	  einkarekinn	  og	  er	  

það	  nokkurn	  veginn	  val	   forelda	  hvort	  börn	  þeirra	   fari	   í	   leikskóla	  eða	  ekki,	   en	  aldur	  

yngstu	  barnanna	  á	  leikskóla	  er	  3	  ára	  (National	  Center	  for	  Education	  Statistics,	  2005).	  

64%	  barna	  á	  aldrinum	  3-‐5	  ára	  eru	  í	  leikskóla	  en	  89%	  5	  ára	  barna	  eru	  á	  fyrsta	  skólaári	  

(e.	  primary	  education)	  (National	  Center	  for	  Education	  Statistics,	  2005).	  

	   Eftir	   grunnskólann	   tekur	  miðskólinn	   við	   (e.	  middle	   school)	   en	  hann	   spannar	  

aldurinn	   12-‐14	   ára.	   Nemendur	   geta	   sótt	   2-‐3	   ár	   í	  miðskóla	   eða	   gagnfræðaskóla	   (e.	  

junior	   high	   school).	   Einstaka	  nemendur	   taka	   gagnfræða-‐	   og	   framhaldsskóla	   saman.	  

Framhaldsskólinn	  er	  frá	  15	  -‐17	  ára	  en	  yfirleitt	  er	  útskrift	  við	  18	  ára	  aldur.	  80%	  þeirra	  

ungmenna	  sem	  eru	  16	  ára	   í	  Bandaríkjunum	  eru	   í	   framhaldsskóla.	  Eins	  og	  kom	  fram	  

hér	   að	   framan	   er	   skólaskylda	   á	   þessu	   skólastigi	   en	   eftir	   það	   tekur	   við	   háskólanám	  

sem	  ekki	  er	  skylda.	  Háskólanám	  er	  þannig	  sett	  fram	  að	  eftir	  fjögur	  ár	  er	  viðkomandi	  

kominn	  með	  BA-‐gráðu	  og	  eftir	   tvö	  ár	   í	   viðbót	  þá	   tekur	  meistaragráðan	  við.	  Þrjú	   til	  

fjögur	   ár	   með	   námi	   og	   rannsóknum	   eftir	   BA-‐gráðu	   veitir	   doktorsgráðu	   (Sen,	   A.,	  

Partelow	  L.	  A.,	  Miller,	  D.	  C.,	  2005).	  	  

	  

	  

	  

	  

Hægt	  er	  að	  velja	  um	  einkaskóla	   í	  Bandaríkjunum,	  en	  sú	  menntun	  er	  mun	  dýrari	  en	  

menntunin	   í	   ríkisreknum	   skólum.	   Mjög	   margir	   skólar	   innheimta	   skólagjöld	   af	  

einhverju	  tagi	  og	  ef	  þú	  vilt	  senda	  barnið	  þitt	  í	  hverfisskólann	  í	  „góðu“	  hverfi	  þarftu	  að	  

greiða	   fyrir	   það.	   Skólar	   í	   fátækari	   hverfum	  eru	   oft	  mun	   verr	   tækjum	  búnir	   en	   slíkt	  

Mynd	  2	  

getur	  haft	  áhrif	  á	  námsárangur	  og	  hefur	  í	  för	  með	  sér	  mikinn	  aðstöðumun.	  (Salisbury,	  

2003).	  Salisbury	  (2003)	  bendir	  á	  að	  til	  þess	  að	  jafna	  aðstöðumun	  gætu	  yfirvöld	  gefið	  

með	  hverju	  og	  einu	  barni	   5000	  dollara,	   því	   það	  er	  upphæðin	   sem	  greiða	  þarf	   fyrir	  

nám	   í	   einkaskóla	   þar	   sem	   aðstæður	   og	   tækjabúnaður	   eru	   beri	   en	   í	   ríkisreknum	  

skólum.	   	  Kostnaðurinn	  nemur	   sömu	  upphæð	  og	   ríkið	  greiðir	   fyrir	  hvern	  nemenda	   í	  

ríkisreknum	   skólum.	   Þannig	   telur	   Salisbury	   að	   	   hægt	   sé	   að	   koma	   á	  meiri	   jöfnuði	   í	  

menntakerfinu.	  

	   Skólastefna	   Bandaríkjamanna	   er	   einstaklingsmiðuð	   og	   lögð	   er	   áhersla	   á	   að	  

hver	  og	  einn	  fái	  nám	  eftir	  hæfi,	  getu	  og	  áhuga.	  Einstaklingsmiðað	  nám	  á	  að	  styrkja	  

sjálfstæði	  og	  frumkvæði	  hvers	  nemanda	  fyrir	  sig	  og	  vekja	  áhuga	  á	  náminu	  (Ishikida,	  

2005).	  Stefna	  sem	  nefnist	  No	  Child	  Left	  Behind	  var	  sett	  á	  laggirnar	  til	  þess	  að	  koma	  til	  

móts	  við	  illa	  stödd	  börn	  í	  menntakefinu	  og	  til	  að	  jafna	  tækifæri	  allra	  á	  góðri	  menntun.	  

Settar	  eru	  kröfur	  um	  að	  skólar	  aðlagi	  námskrá	  sína	  að	  því	  að	  ná	  þessu	  markmiði.	  Svo	  

fara	   fram	   stöðluð	   próf	   í	   öllum	   skólum	  Bandaríkjanna	   og	   skólarnir	   eru	   síðan	   bornir	  

saman.	   Frá	   því	   að	   þetta	   átak	   var	   sett	   á	   laggirnar	   hafa	   skólar	   sýnt	   bættan	  

námsárangur	  um	  allt	  landið	  (U.S.	  Department	  of	  Education,	  2004).	  Sjálfstæði	  í	  námi	  

er	  þar	  lykilhugtak	  og	  er	  nemendum	  sem	  þurfa	  á	  aðstoð	  eða	  sérkennslu	  að	  halda	  veitt	  

sú	  hjálp,	  auk	  þess	  sem	  bekkjum	  er	  skipt	  upp	  eftir	  getu	  nemendanna	  innan	  þeirra,	  s.s.	  

í	  hægferð,	  miðferð	  og	  hraðferð	  (Ishikida,	  2005).	  

	   Þar	   sem	   menntakerfi	   Japana	   og	   Bandaríkjanna	   hafa	   verið	   kynnt	   stuttlega	  

verður	   gerður	   samanburður	   á	   þeim	   og	   reynt	   að	   hafa	   gildi	   einstaklings-‐	   og	  

hóphyggjunnar	  í	  forgrunni.	  Komið	  hefur	  fram	  hvaða	  gildi	  foreldrar	  barna	  úr	  þessum	  

samfélögum	  vilja	  leggja	  áherslu	  á	  í	  uppeldi	  sínu	  og	  verður	  reynt	  að	  varpa	  ljósi	  á	  það	  

hvort	  skólarnir	  leggi	  upp	  með	  sömu	  gildi.	  	  

	   	  

3.2.	  Samanburður	  

Skólakerfi	  Japans	  og	  Bandaríkjanna	  eru	  ekki	  ólík	  að	  gerð.	  Helstu	  undirstöðuatriði	  eru	  

svipuð	  hvað	  varðar	  uppbyggingu.	  Ber	  þó	  að	  nefna	  að	  ekki	  er	  nein	  ein	  námskrá	  sem	  

bandarískir	   skóla	   fara	  eftir.	  Námskráin	  er	   í	  höndum	  hvers	   fylkis	   fyrir	   sig	  og	  kjörinni	  

skólanefnd	   innan	   hvers	   fylkis	   er	   falið	   að	   gera	   námskrána.	   Stjórnvöld	   fylkisins	   setja	  

menntunarkröfur	  og	  semja	  stöðluð	  próf	  sem	  eiga	  að	  mæla	  gengi	  hvers	  skóla	  fyrir	  sig	  

innan	  þess	  fylkis	  en	  einnig	  á	  bandarískan	  mælikvarða.	  Í	  Japan	  er	  það	  ríkið	  sem	  sér	  um	  

að	  semja	  námskrá	  skólanna	  og	  sama	  námskrá	  gildir	  fyrir	  alla	  skóla	  í	  Japan.	  	  

	   Læsi	   er	   einna	  mest	   í	   heiminum	   í	   Japan	   en	   þar	  mælist	   ólæsi	   nánast	   0%	   en	  

Bandaríkjamenn	  hafa	  ekki	  náð	   svo	  góðum	  árangri	   í	   læsi	   (Ishikida,	  2005).	  Þrátt	   fyrir	  

svipaða	   uppbyggingu	   á	   skólakerfinu	   er	   ekki	   hægt	   að	   segja	   það	   sama	   um	   áherslur	  

menntakerfisins	  hvað	  varðar	  námsgreinar	  skólans.	  	  

	   Japönsk	   börn	   eyða	   fleiri	   tímum	   á	   viku	   í	   stærðfræði	   og	   raunvísindi	   en	   þau	  

bandarísku	  og	  þessar	  greinar	  eru	  hafðar	  í	  hávegum.	  Bent	  er	  á	  að	  velgengni	  japanskra	  

barna	   í	   námi	   sé	   einmitt	   því	   að	   þakka	   hversu	  mikil	   áhersla	   er	   lögð	   á	   raunvísindi.	   Í	  

bandarísku	   námskránni	   eru	   öll	   námsfög	   höfð	   jafn	  mikilvæg	  og	   er	   það	   talið	   bitna	   á	  

námsárangri	   bandarískra	   barna	   (Wary,	   1999).	   Japanska	   menntakerfið	   hefur	   samt	  

sem	   áður	   verið	   gagnrýnt	   fyrir	   að	   leggja	   of	   mikla	   áherslu	   á	   utanbókarlærdóm	   og	  

minnisfestingu	   og	   litla	   sem	   enga	   áherslu	   á	   sköpunargáfu	   og	   sjálfstæði.	   Samt	   sem	  

áður	  hefur	  japanska	  menntakerfið	  borið	  þann	  ávöxt	  að	  skila	  af	  sér	  þeim	  nemendum	  

sem	   afreka	   mest	   allra	   í	   stærðfræði	   og	   raunvísindum	   á	   heimsvísu.	   Japanskir	  

nemendur	   eru	   oft	   á	   topp	   tíu	   á	   þeim	   lista	   (Ishikida,	   2005).	   Ber	   þó	   að	   nefna	   að	   í	  

forskóla	  (5	  ára)	  er	  japönskum	  börnum	  kennd	  tónlist	  og	  læra	  þau	  að	  spila	  eitthvað	  á	  

mörg	   hljóðfæri	   og	   einnig	   læra	   þau	   að	   lesa	   nótur.	   Þau	   fá	   einnig	   mikinn	   tíma	   í	  

myndmennt	  og	  þar	  af	  leiðandi	  þroskast	  fínhreyfingar	  þeirra	  vel.	  Japönsk	  börn	  í	  fjórða	  

bekk	   hafa	   t.a.m.	   sömu	   hreyfihæfni	   og	   börn	   í	   sjötta	   bekk	   í	   Bandaríkjunum	   (Wary,	  

1999).	  

	   	  Áhersla	   á	   valáfanga,	   sjálfboðavinnu	   og	   þátttöku	   í	   skólasamfélaginu	   hefur	  

verið	   mikilvægur	   þáttur	   í	   bandarísku	   menntakerfi,	   ásamt	   áherslu	   á	   sjálfstæði	   og	  

sköpunargáfu.	   Samt	   sem	   áður	   er	   mikið	   lagt	   upp	   úr	   almennri	   þekkingu,	   krefjandi	  

námskrá	  og	  prófum	  sem	  hefur	  verið	  undirstaða	   japanska	  menntakerfisins	   (Ishikida,	  

2005).	   Japanska	  menntakerfið	  hefur	   það	  umfram	  það	  bandaríska	   að	   kennarar	   sem	  

sérhæfa	   sig	   í	   ákveðnum	   fögum	   kenna	   eingöngu	   það	   fag.	   Þar	   eru	   s.s.	   sérhæfðir	  

tónlistar-‐,	  stærðfræði-‐	  og	  sögukennarar	  og	  svo	  mætti	  lengi	  telja.	  Sérhæfing	  kennara	  

dregur	   úr	   vinnuálagi	   og	   eykur	   þekkingu	   kennarans	   á	   efninu	   sem	   skilar	   sér	   í	   betri	  

menntun	  barnanna	  (Wary,	  1999).	  

	  	   Japanskir	   kennarar	   leggja	   mun	   meiri	   áherslu	   en	   þeir	   bandarísku	   á	   kennslu	  

sem	   nefnist	   heildræn	   menntun	   einstaklings	   (e.	   whole	   person	   education)	   í	   yngri	  

bekkjum	   grunnskólans	   en	   í	   henni	   felst	   að	   kennsla	   um	   siðfræðileg,	   fagurfræðileg,	  

tilfinningaleg,	   líkamleg	   og	   vitræn	   viðhorf	   gagnvart	   lífinu.	   Þá	   er	   ennfremur	   lögð	  

áhersla	   á	   tónlist	   og	   listir	   en	   einnig	   er	   tími	   notaður	   í	   sérstakar	   samkomur,	   fundi	   og	  

ígrundun.	  Börnin	  eyða	  einnig	  100	  mínútum	   í	  hverri	  viku	   í	  að	  þrífa	  og	   fá	  315	  tíma	  á	  

móti	  250	  tímum	  bandarískra	  barna	  í	  frímínútur	  (Wary,	  1999).	  	  

	   Eins	  og	  var	  nefnt	  hér	  að	   framan	  eru	   japanskir	  nemendur	  ekki	   flokkaðir	  eftir	  

námshæfni	   í	   bekki.	   Ástæða	   þess	   er	   að	   eftir	   seinni	   heimstyrjöldina	   (1947)	   var	   lögð	  

fram	  jafnréttistilaga	  af	  hálfu	  stjórnvalda	  (Ishikida,	  2005).	  Japanskt	  bekkjakerfi	  er	  því	  

jafnræðislegt	  og	  kennarinn	  notar	  mun	  stærri	  hluta	  af	  tíma	  sínum	  innan	  bekkjarins	   í	  

að	  ávarpa	  og	  kenna	  bekknum	  í	  heild	  sinni	  en	  að	  einbeita	  sér	  að	  einstaka	  nemanda.	  

Þetta	   kerfi	   verður	   til	   þess	   að	  meiri	   heild	   skapast	   nnan	   bekkjarins	   og	   börnin	   hjálpa	  

frekar	  hvert	  öðru	  en	  að	  kennarinn	  sinni	  einum	  barni	  í	  einu	  (Wary,	  1999).	  Bandarískir	  

kennara	   fara	   öfugt	   að.	   Þeir	   nota	   aðeins	   um	   20%	   af	   tímanum	   í	   að	   tala	   eða	   kenna	  

öllum	  bekknum	  en	  fara	  svo	  í	  að	  aðstoða	  hvern	  nemanda	  fyrir	  sig	  í	  því	  sem	  þeir	  eiga	  í	  

erfiðleikum	  með	   (Wary,	  1999).	  Menntunarmarkmið	  Bandaríkjanna	   leggur	  áherslu	  á	  

einstaklingsmiðað	  nám	  og	  leggur	  upp	  úr	  því	  að	  árangursraða	  í	  bekkjarkerfin	  (Ishikida,	  

2005).	   Japanir	   hafa	   þó	   ætlað	   að	   taka	   upp	   úrræði	   sem	   hefur	   reynst	   vel	   í	  

Bandaríkjunum	   sem	   kallast	   forskot	   (e.	   head	   start).	   Þetta	   verkefni	   var	   fyrst	   sett	   á	  

laggirnar	  árið	  1965	  og	  gekk	  í	  gegnum	  nokkrar	  breytingar	  þar	  til	  það	  náði	  þeirri	  mynd	  

sem	  það	  hefur	  í	  dag.	  Það	  sem	  áður	  var	  8	  vikna	  námskeið	  er	  í	  dag	  þjónusta	  sem	  hægt	  

er	  að	  sækja	  allt	  árið	  í	  kring.	  Verkefnið	  er	  fyrst	  og	  fremst	  ætlað	  börnum	  sem	  koma	  úr	  

lágtekjufjölskyldum.	   Það	   er	   hannað	   sem	   forskóli	   fyrir	   5	   ára	   gömul	   börn	   og	   á	   að	  

undirbúa	   þau	   bæði	   vitsmunalega,	   félagslega	   og	   tilfinningalega	   fyrir	   skólagönguna	  

(Administation	  for	  Children	  and	  Families,	  e.d.).	  Einnig	  hafa	  Japanir	  gert	  áætlanir	  um	  

að	  örva	  kennslu	  bráðgerra	  barna,	  en	  þau	  fá	  sérkennslu	  í	  bandarískum	  skólum.	  	  

	   Þrátt	   fyrir	  að	  ekki	  sé	  gerð	  getuskipting	  á	  grunnskólabörnum	  í	   Japan	  er	  mjög	  

hörð	   samkeppni	   inn	   í	   framhaldskólana.	   Þar	   eru	   mjög	   erfið	   inntökupróf	   sem	  

nemendur	  verða	  að	  ná	  og	  ef	  viðkomandi	  er	  ekki	  undirbúinn	   fyrir	  þau	   lendir	  hann	   í	  

framhaldsskóla	   sem	   talinn	   er	   síðri.	   Við	   þetta	   ferli	   er	   verið	   að	   árangursskipta	  

unglingum	  inn	  í	  framhaldsskólana	  og	  eru	  nemendur	  sem	  standa	  betur	  að	  vígi	  en	  aðrir	  

fyrstir	  inn	  í	  hina	  keppnishæfu	  og	  virtu	  framhaldsskóla.	  Þeir	  nemendur	  sem	  ná	  svo	  inn	  

í	   virtu	   framhaldskólana	   eru	  mun	   líklegri	   til	   að	   halda	   áfram	   í	   háskólanám	   (Ishikida,	  

2005).	  

	   Þegar	  námskrár	  Japan	  og	  menntakerfi	  Bandaríkjanna	  eru	  borin	  saman	  kemur	  

ekki	   glögglega	   í	   ljós	   sá	   uppeldislegi	   áherslumunur	   sem	   var	   svo	   sýnilegur	   hjá	  

foreldrum.	   Þrátt	   fyrir	   að	   japanskir	   grunnskólar	   virðast	   vera	  mjög	   jafnræðislegir	   og	  

mismuni	   ekki	   börnum	   kemur	   annað	   í	   ljós	   þegar	   kemur	   að	   inntökuprófum	   í	  

framhaldsskóla.	   Þá	   eru	   það	   bestu	   nemendurnir	   sem	   komast	   inn	   í	   virtustu	   skólana,	  

sem	  bendir	  til	  ákveðinnar	  einstaklingsmiðaðrar	  hugsunar.	  Bandarískt	  kerfi	  er	  svipað	  

en	  bestu	  nemendur	  hvers	  skóla	  komast	  inn	  í	  góða	  framhaldsskóla	  ef	  þeir	  fá	  styrk	  frá	  

þeim	  eða	  ef	  þeir	  koma	  frá	  fjölskyldum	  sem	  hafa	  efni	  á	  að	  senda	  börn	  sín	  í	  svo	  dýra	  

skóla	  (Ishikida,	  2005).	  

	  

3.3.	  Kennarar	   	  

Til	  að	  öðlast	  betri	  sýn	  á	  mismunandi	  kennsluhætti	  og	  áherslur	   í	  námi	  milli	   Japan	  og	  

Bandaríkjanna	   er	   rétt	   að	   líta	   á	   samanburð	   kennarastétta	   þessara	   landa.	   Kennarar	  

hafa	  það	  ábyrgðafulla	  starf	  að	  upplýsa	  og	  kenna	  börnum	  það	  námsefni	  sem	  námskrá	  

hvers	  lands	  eða	  fylkis	  leggur	  upp	  með.	  Það	  eru	  kennararnir	  sem	  eiga	  að	  sjá	  til	  þess	  að	  

menntastefnu	  landsins	  sé	  framfylgt.	  

	   Áður	   fyrr	   var	   fullnægjandi	   að	   kennarar	   sem	  kenndu	  grunnstig	   (6-‐12	  ára)	   og	  

unglingastig	   (12-‐15	   ára)	   í	   japönskum	   grunnskólum	   hefðu	   aðeins	   próf	   úr	   fyrstu	  

tveimur	  bekkjum	  háskólans	  (e.	  junior	  college).	  Vegna	  uppgangs	  í	  hagkerfi	  Japana	  eru	  

fleiri	   sem	   hafa	   efni	   á	   lengri	   og	   betri	   menntun.	   Þar	   af	   leiðandi	   hefur	   verið	   mikill	  

uppgangur	  hvað	  varðar	  kennarastétt	  Japana.	  Nú	  eru	  95%	  þeirra	  sem	  kenna	  grunnstig	  

með	  BA-‐gráðu	  (e.	  bachelor’s	  degree)	  og	  100%	  þeirra	  sem	  kenna	  unglingastig.	  Von	  er	  

á	   því	   að	   mun	   fleiri	   með	   meistaragráðu	   (e.	  master’s	   degree)	   fari	   að	   streyma	   inn	   í	  

skólana	   vegna	   aukinna	   vinsælda	   kennarastarfsins	   í	   Japan	   (Wary,	   1999	   og	   Ishikida,	  

2005).	  

	   Skortur	  er	  á	  kennurum	  í	  Bandaríkjunum	  og	  kemur	  fram	  í	  grein	  Roth	  og	  Scott	  

(2000)	  að	  um	  2,7	  milljónir	  nýrra	  kennara	  hefði	   verið	  þörf	   árið	  2008-‐2009,	  aðallega	  

vegna	  brottfalls	  og	  eftirlaunaaldurs	  þeirra	  kennara	  sem	  fyrir	  voru.	  Í	  Bandaríkjunum	  er	  

gerð	   krafa	   um	   að	   kennarar	   séu	  með	   kennaramenntun.	   Samt	   sem	   áður	   hafa	   verið	  

starfandi	  kennarar	  innan	  grunnskólanna	  sem	  einungis	  hafa	  fengið	  bráðabirgðaleyfi	  til	  

kennslu	  eða	  hafa	  ekki	  tilskilin	  leyfi	  til	  starfans	  (Roth	  og	  Scott,	  2000	  og	  Ishikida,	  2005).	  

Talið	  er	  að	  vandinn	  liggi	  í	  kjaramálum	  kennara.	  Starfið	  er	  oft	  mjög	  erfitt	  og	  krefjandi	  

og	   launin	   ekki	   í	   samræmi	   við	   það.	   Wary	   (1999)	   bendir	   á	   að	   kennarar	   séu	   orðnir	  

meðferðaraðilar,	   félagsráðgjafar	  og	  stóra	  systir	  á	  sama	  tíma,	  þar	  sem	  þeir	  þurfa	  að	  

hjálpa	   nemendum	   sínum	   í	   gegnum	   hin	   ýmsu	   vandamál	   sem	   tengjast	   fjölskyldu,	  

vinum	   og	   sjálfstrausti.	   Faglegi	   hluti	   námsins	   undirbýr	   verðandi	   kennara	   ekki	   undir	  

raunveruleikann	  sem	  bíður	  þeirra	   í	  kennslustofunni	  (Wary,	  1999).	  Vegna	  hinna	  lágu	  

launa	   í	   starfinu	   veljast	   oft	   kennarar	   með	   litla	   eða	   enga	   reynslu	   í	   skóla	   sem	   eru	   í	  

fátækari	  hverfum	  en	  þeir	  sem	  eru	  eftirsóttir	  kenna	  í	  skólum	  í	  úthverfunum	  sem	  bjóða	  

betri	   aðstöðu	  og	  betri	   laun	   	   vegna	  þess	  að	  þeir	  eru	  oft	  einkareknir	   (Roth	  og	  Scott,	  

2000	  og	   Ishikida,	  2005).	  Þar	   sem	  kennarastéttin	  er	   lægst	   launaða	  skrifstofustarfið	   í	  

Bandaríkjunum	  er	  erfitt	  að	   fá	  bestu	  nemendur	  háskólanna	   í	  þau	  störf	  þar	  sem	  þeir	  

geta	  valið	  sér	  starfsgrein	  sem	  er	  mun	  betur	  launuð	  (Ishikida,	  2005).	  

	   Ætlast	  er	  til	  þess	  að	  japanskir	  kennarar	  beri	  ábyrgð	  á	  hegðun	  barnanna	  sem	  

veljast	   í	  bekki	  þeirra.	  Wary,	  1999	   segir	   frá	  að	   í	   einum	  skóla	   í	   Japan	   fer	  kennarinn	   í	  

byrjun	   hvers	   skólaárs	   heim	   til	   nemenda	   sinna	   og	   talar	   við	   foreldra	   um	   hegðun	   og	  

gengi	   þeirra	   í	   skólanum	   og	   hvers	   sé	   vænst	   af	   þeim	   á	   komandi	   skólaári.	   Ábyrgð	  

hegðunar	  nemenda	  hvílir	  á	  kennaranum	  í	  Japan	  en	  hvílir	  hins	  vegar	  á	  foreldrunum	  í	  

Bandaríkjunum.	   En	   skólaárangur	   hvílir	   á	   ábyrgð	   foreldra	   í	   Japan	   en	   á	   kennurum	   í	  

Bandaríkjunum	  (Ishikida,	  2005).	   	  

	   Kennarar	  eru	  ekki	  öfundsverð	  stétt.	  Þetta	  eru	  oft	  fórnfúsir	  einstaklingar	  sem	  

ekki	   fá	  greidd	   laun	  eftir	   starfsálagi,	   a.m.k.	   virðist	   sú	  vera	   raunin	   í	  Bandaríkjunum.	   Í	  

Japan	   eru	   byrjunarlaun	   kennara	   ekki	   há	   en	   þau	   hækka	   sjálfkrafa	   á	   hverju	   ári	   og	   á	  

miðjum	  aldri	  geta	  þeir	  notið	  þægilegs	  lífs	  (Ishikida,	  2005).	  

	   Eftir	  að	  hafa	  rakið	  muninn	  á	  kennurum	  þessara	  tveggja	  landa	  má	  helst	  benda	  

á	   ófullnægjandi	   laun	   kennara	   í	   Bandaríkjunum.	   Þeir	   virðast	   hafa	   verri	   kjör	   en	  

kennarar	   í	   Japan.	   Kennarastéttin	   er	   að	   dragast	   saman	   í	   Bandaríkjunum	   af	   þessum	  

sökum	   og	   fólk	   sem	   liggur	   í	   lægstu	   þrepum	   háskólans	   velur	   sér	   oft	   þetta	   nám	  

(Ishikida,	  2005).	  	  

	   Aftur	  á	  móti	  er	  kennarastarfið	  að	  hasla	  sér	  völl	  sem	  vinsælt	  starf	  meðal	  ungs	  

fólks	   í	   Japan.	  Með	  því	  að	  skoða	  þessa	  þætti	  má	  gefa	  sér	  að	  kennarar	  sem	  ekki	  eru	  

ánægðir	   í	   starfi,	   eru	   undirlaunaðir	   og	   vinna	   við	   mikið	   álag	   nái	   ekki	   mjög	   góðum	  

árangri	   í	   starfi	   og	   skili	   þarafleiðandi	   ekki	   góðri	   menntun	   til	   barnanna	   í	   bekknum.	  

Ánægður	  kennari	   sem	  sér	  góða	   framtíð	   í	   starfi	   sínu,	  eins	  og	   í	   Japan,	  mun	  kenna	  af	  

meiri	   gleði	   og	   þar	   af	   leiðandi	   skila	   meiru	   til	   menntunar	   barnanna	   í	   bekknum.	  

Kennarar	   í	   Japan	   veita	   þar	   af	   leiðandi	   nemendum	   sínum	   forskot	   á	   velgengni	   í	  

framtíðinni	   og	   má	   þá	   líklegast	   útskýra	   með	   þessu	   velgengni	   japanskra	   nemenda	   í	  

raungreinum	   á	   alþjóðavettvangi.	   Bandarískir	   almenningsskólar	   þjást	   vegna	  

fjármagnsskorts	  og	  geta	  ekki	  veitt	  kennurum	  sínum	  þau	   laun	  sem	  þeir	  eru	  ánægðir	  

að	  vinna	  fyrir.	  

	  

4.	  Niðurstöður	  

Mikið	  vatn	  hefur	  runnið	  til	  sjávar	  eftir	  að	  lagt	  var	  af	  stað	  með	  spurningarnar:	  Þegar	  

einstaklingshyggja	   og	   hóphyggja	   er	   gaumgæfð	   í	   samfélögum,	   hvar	   liggja	   áherslur	  

foreldra	   í	   uppeldi	   barna	   í	   þessum	   samfélögum?	   Hver	   er	   munurinn	   á	   menntakerfi	  

landa	  sem	  tilheyra	  einstaklings-‐	  og	  hóphyggjusamfélögum?	  Þrátt	  fyrir	  að	  margir	  þeir	  

fræðimenn	   sem	   hér	   hefur	   verið	   vitnað	   í	   hafi	   allflestir	   bent	   á	   að	   einstaklings-‐	   og	  

hóphyggja	   sé	  ekki	  hreinræktað	   fyrirbæri	  heldur	   séu	  þær	  bland	  hvor	  af	   annarri,	  má	  

glögglega	   sjá	   ákveðin	   persónuleikaauðkenni	   einstaklings	   ef	   hann	   kemur	   frá	  

einstaklings-‐	   eða	   hóphyggjusamfélagi.	   Í	   1.	   kafla	   var	   gerð	   grein	   fyrir	   því	   hvaða	  

auðkenni	  einstaklingar	   sem	   tilheyra	  einstaklings-‐	  eða	  hóphyggju	  bera.	  Einstaklingar	  

úr	   einstaklingshyggjusamfélögum	   eru	   sjálfstæðir,	   óháðir	   öðrum	   og	   hugsa	   fyrst	   og	  

fremst	   um	   eigin	   hagsmuni.	   Einstaklingar	   úr	   hóphyggjusamfélögum	   bera	   auðkenni	  

eins	  og	  að	  vera	  háðir	  öðrum,	  setja	  hagsmuni	  hópsins	  fram	  yfir	  eigin,	  virða	  og	  hlýða	  

yfirvaldi.	  	  

	   Þegar	   uppeldisáherslur	   foreldra	   úr	   einstaklings-‐	   og	   hóphyggjusamfélögum	  

voru	   kannaðar	   gaf	   margt	   til	   kynna	   að	   ákveðinn	   samfélagslegur	   munur	   væri	   á	   því	  

hvaða	   persónulegu	   eiginleika	   þeir	   vildu	   að	   börn	   þeirra	   hefðu.	   Foreldrar	   úr	  

hóphyggjusamfélögum	   vildu	   að	   börn	   þeirra	   virtu	   mikilvægi	   sambanda	   eins	   og	  

fjölskyldu	  og	  vini	  og	  að	  þau	  gætu	  aðlagast	  hópnum.	  Einnig	  vildu	  þeir	  að	  börnin	  væru	  

hlýðin	   og	   bæru	   virðingu	   fyrir	   yfirvaldi.	   Foreldrar	   úr	   einstaklingshyggjusamfélögum	  

vildu	  að	  börnin	  hefðu	  eiginleika	  á	  borð	  við	  sjálfstæði,	  persónulegt	  val,	  innri	  hvatningu	  

og	  sjálfsvirði.	  En	  eins	  og	  Tamis-‐LeMonda,	  Way,	  huges	  o.fl.	  benda	  á	  er	  þetta	  ekki	  alveg	  

svona	  svart	  og	  hvítt.	  Viðhorfin	  til	  persónulegra	  eiginleika	  skarast	  og	  flokka	  þau	  þessa	  

skörun	   í	   ósamhljóða	   sambönd,	   samlagningu	   sambanda	   og	   virk	   tengsl.	   Dæmi	   voru	  

tekin	   sem	   sýndu	   að	   þrátt	   fyrir	   að	   foreldrar	   legðu	   áherslu	   á	   persónuleikaauðkenni	  

sem	  einkenndust	  af	  hyggju	  samfélagsins	  eimdi	  eftir	  af	  áhrifum	  frá	  andstæðri	  hyggju.	  

Niðurstöður	   samanburðarkaflans	   voru	   þær	   að	   munur	   væri	   á	   uppeldisáherslum	  

foreldra	  frá	  einstaklings-‐	  og	  hóphyggjusamfélögum	  og	  einblíndu	  foreldrar	  á	  ráðandi	  

hæfni	  hvorrar	  hyggju	  fyrir	  sig	  með	  smá	  keim	  af	  áherslum	  frá	  andstæðu	  hyggjunni.	  

	   Ákveðið	   var	   að	   gera	   samanburð	   á	   Japan	   og	   Bandaríkjunum	   til	   að	   skerpa	   á	  

þessum	  áherslumun	  í	  uppeldi	  á	  börnum.	  Rætt	  var	  um	  samfélagsgerð	  beggja	  landa	  og	  

skýrt	   frá	   því	   að	   Bandaríkin	   tilheyri	   einstaklingshyggjusamfélögum	   og	   Japan	  

hóphyggjusamfélögum.	   Bandaríkin	   er	   lóðrétt	   einstaklingshyggjusamfélag	   og	   þar	   af	  

leiðandi	  er	  gert	  ráð	  fyrir	  því	  að	  einstaklingurinn	  sækist	  eftir	  sjálfstæð	  og	  velgengni	  en	  

að	   hann	   geri	   það	   á	   eigin	   kostnað.	   Mikilvægustu	   samböndin	   í	  

einstaklingshyggjusamfélögum	   eru	   jafningjasambönd	   (samband	   maka	   eða	   vina).	  

Bandarískir	   foreldrar	   leggja	   mikla	   áherslu	   á	   sjálfstæði,	   persónulegt	   val,	   innri	  

hvatningu	  og	  sjálfsvirði	  í	  fari	  barna	  sinna.	  

	   Japan	   er	   lárétt	   hóphyggjusamfélag	   og	   leggur	   því	   áherslu	   á	   samvinnu	  

einstaklinga	   að	   sameiginlegu	   markmiði.	   Mikilvægustu	   sambönd	   í	   Japan	   eru	  

valdasambönd	  (sambönd	  foreldris	  og	  barns	  eða	  lærimeistara	  og	  nemanda).	  Japanskir	  

foreldrar	  leggja	  mikla	  áherslu	  á	  hlýðni,	  virðingu,	  mikilvægi	  náinna	  sambanda	  og	  þann	  

eiginleika	  að	  aðlagast	  öðrum.	  

	   Þegar	   uppeldisáherslur	   í	   Japan	   og	   Bandaríkjunum	   voru	   bornar	   saman	  

staðfestu	   þær	   fyrri	   samanburð	   á	   einstaklings-‐	   og	   hóphyggjusamfélögum.	  

Uppeldisáherslur	   í	   Japan	  og	  Bandaríkjunum	  viku	  ekki	   frá	  því	   sem	  áður	  hafði	   komið	  

fram.	  Foreldrar	  sem	  voru	  af	  austur-‐asískum	  uppruna	  í	  Bandaríkjunum	  glímdu	  við	  það	  

að	   halda	   í	   persónulega	   eiginleika	   einstaklingsins	   frá	   hóphyggjusamfélögum	   og	   að	  

reyna	   að	   sætta	   sig	   við	   að	   börn	   þeirra	   sóttust	   eftir	   eiginleikum	   einstaklingshyggju	  

samfélaga.	  

	   Náin	   sambönd	   mæðra	   og	   ungabarna	   voru	   mjög	   ólík	   í	   Japan	   og	  

Bandaríkjunum.	  Japanskar	  mæður	  höguðu	  sambandinu	  á	  þann	  hátt	  að	  móðir	  og	  barn	  

væru	   eitt	   en	   bandarískar	  mæður	   börðust	   við	   togstreituna	   um	   aðskilnað	   og	   nánd	   í	  

sambandi	  sínu	  við	  ungabörn	  sín.	  	  

	   Til	   þess	   að	   draga	   saman	   helstu	   uppeldisáherslur	   í	   Japan	   og	   Bandaríkjunum	  	  

var	   gerður	   samanburður	   á	   menntakerfi	   þessara	   landa.	   Við	   samanburð	   var	  

niðurstaðan	  sú	  að	  áherslumunurinn	  fælist	  í	  því	  að	  í	  Bandaríkjunum	  væri	  nemendum	  

árangursskipt	  í	  bekki.	  Lagt	  er	  upp	  með	  einstaklingsmiðað	  nám	  sem	  á	  að	  henta	  þroska	  

og	  getu	  hvers	  og	  eins.	  Kennarar	  nota	  meirihlutann	  af	  tíma	  sínum	  í	  að	  sinna	  og	  hjálpa	  

einstaka	  nemanda	  í	  stað	  þess	  að	  kenna	  yfir	  allan	  bekkinn.	  

	   Í	   Japan	   er	   ekki	   árangursskipt	   í	   bekki.	   Námið	   er	   ekki	   einstaklingsmiðað	   en	  

jafnræðis	  er	  gætt	  meðal	  nemenda.	  Mestur	  tími	  kennarans	  fer	  í	  að	  kenna	  yfir	  bekkinn	  

og	  nemendur	  hjálpa	  hver	  öðrum	  ef	  á	  þarf	  að	  halda.	  

	   Í	   lokakafla	   ritgerðarinnar	   er	   fjallað	   um	   kennarastéttina	   í	   Japan	   og	  

Bandaríkjunum.	   Ekki	   fundust	   upplýsingar	   um	   það	   hvaða	   áherslur	   kennarar	   notuðu	  

persónulega	  til	  að	  halda	  aga	  við	  kennslu	  á	  bekkjum	  sínum	  svo	  ekki	  var	  hægt	  að	  gera	  

samanburð	   á	   því.	   Aftur	   á	   móti	   var	   staða	   kennarastéttarinnar	   skoðuð	   í	   Japan	   og	  

Bandaríkjunum.	  Þar	  lág	  helsti	  munurinn	  í	  menntun,	  fagmennsku	  og	  launum	  kennara.	  

Kennarar	   í	   Japan	   voru	   ánægðari	   með	   stöðu	   sína	   og	   kennaranámið	   er	   að	   verða	  

vinsælt	  starf	  á	  meðal	  ungs	   fólks,	  en	   í	  Bandaríkjunum	  er	  skortur	  á	  hæfu	  fólki	   í	   skóla	  

sem	   staðsettir	   eru	   í	   fátækari	   hverfum	   hvers	   fylkis.	   Kennarar	   í	   Bandaríkjunum	   hafa	  

ekki	  há	  laun	  og	  er	  það	  ein	  af	  ástæðum	  þess	  að	  nemendur	  í	  toppsætum	  háskólanna	  

velja	  sér	  annan	  starfsframa.	  

	   	  

Umræður	  

Við	   gerð	   þessarar	   ritgerðar	   kom	  það	   höfundi	   í	   opna	   skjöldu	   hversu	   lítið	   var	   til	   um	  

þetta	   efni	   á	   íslensku	   en	   ógrynni	   af	   greinum	   um	   efnið	   á	   erlendum	   tungumálum.	  

Áhuginn	   á	   viðfangsefninu	   hefur	   verið	   höfundi	  mikils	   virði	   við	   skrifin	   þar	   sem	   hann	  

hefur	  þurft	  að	  klóra	  sig	  í	  gegnum	  hverja	  erlenda	  fræðigreinina	  á	  fætur	  annarri.	  	  

	   Í	   upphafi	   var	   leiðin	   ekki	   ljós	   þar	   sem	  margar	   þeirra	   greina	   sem	   vitnað	   er	   í	  

benda	   til	   þess	   að	   hóphyggjan	   sé	   á	   undanhaldi	   í	   Japan.	   En	   fljótt	   kom	   í	   ljós	   að	  

samfélagsgerð	   Japana	  hefur	   haldist	   að	  miklu	   leyti	   óbreytt	   þrátt	   fyrir	   efnahagslegar	  

breytingar	   og	   nútímavæðingu.	   Að	   þessu	   séðu	   vaknaði	   sú	   spurning	   hvort	   það	   væri	  

ekki	   aðeins	   tímaspursmál	   hvenær	   Japan	   snýr	   sér	   alfarið	   í	   átt	   að	  

einstaklingshyggjunni.	  	  

	   Forvitnilegt	   væri	   að	   gera	   nánari	   samanburðarrannsókn	   á	   Japan	   og	  

Bandaríkjunum	   þar	   sem	   sögu	   landanna	   væri	   fléttað	   betur	   inn	   í	   umræðuna.	   Einnig	  

væri	  áhugavert	  að	  gera	  samanburð	  á	  uppeldisáherslum	  Íslendinga	  og	  Íslendinga	  með	  

austur-‐asískan	  bakgrunn.	   Ísland	  er	   lárétt	   einstaklingshyggjusamfélag,	   svipað	  og	  er	   í	  

Skandinavíu,	   og	   þar	   af	   leiðandi	   væri	   áhugavert	   að	   bera	   það	   saman	   við	   auðkenni	  

einstaklinga	  úr	  hóphyggjusamfélögum.	   	  

